
       FADE IN:

   1   EXT. KEV LUV - HMONTUJ                                         1

       DAIMDUAB txav ntawm ntug kev sw nplooj qhua.  Yog ib hmo

       ntsiagto tabsis yeej tseem hnov cua nplawm.  Pem hauvntej

       yog kev nkhaus.  Sab xis muaj ntoo txeej nplooj ntoos.  Cua

       tshuab ib nthwv loj.  Nplooj ntoos zeeg tavtoj.  Hnov suab

       pojniam qw.  Daimduab nthuav mus roos lub tsev apartment - 2

       tshooj sab tim ub.  Lub tsev tshooj 1 npog ntaub qhovrais

       tomnti; twb tsis pub ib qho duab tsaus tawm.  Tshooj ob pom

       teeb nthuav tsis thoob tsev.  Ntawm qhovrooj ib tug pojniam

       laus, 50 xyoos dua, tshwm.  Peb yeej pom nws lub ntsejmuag

       ntshai.  Majnroos, twb tsis thas yuav saib rovqab, tus

       pojniam txhaisruam nqis tawntais.  Nws qhib qhovrooj lajkab

       thiab los dhau ntawm daimduab.

       Daimduab fiav los ntawm qhovrooj lajkab thiab swb nce

       tawntais los tsom rau lub qhovrooj.  Hauvtsev muaj duab

       tawgpaj txaus ua rau peb pom ibtug pojduab sawv nramqab

       qhovrooj.

   2   INT. CHAV TOS QHUA - NRUABHNUB                                 2

       POJNIAM #1, 25 xyoos, zaum ntawm rooj tabtom tso nws lub

       sibhawm rau phauntawv.  Nws luag txiasto zoosiab rau nws

       tuskheej.  Nws nthuav mus rau nplooj kawg.  Peb pom Nplej li

       duab xim dawb txiav hauvsiab.  PojNiam #1 txo phauntawv.

       Nramqab pom NPLEJ, 25 xyoo, zaum sab timub.  Nplej tsa

       tobhau tuaj chaw tus pojniam.  PojNiam #1 tso Nplej tseg los

       dauv rau daim duab.  Nws rov ruamuag rov rau Nplej. Nplej

       luag mentsis. PojNiam #1 hloov nws lub ncauj zoosiab; ceeb

       nrog txajmuag.

       Qhovrooj qhib.  CHARLES, 50 xyoo nrog tsoos khaubncaws ua

       haujlwm, tshwm.

                                CHARLES

                          (tig rau Nplej)

                   Nplej.

       Nplej sawv.  Nkawv tuavtes.

                                NPLEJ

                   Nyobzoo os txivntxawm.  Uatsaug koj

                   tseem tabkaum siv sibhawm los ntsib

                   kuv thiab.

                                CHARLES

                   Nyobzoo.  Tsis ua licas.  Nkag los

                   hauv nov wb mam tham.

                                                    (CONTINUED)

                                                                   2.

   2   CONTINUED:                                                     2

       PojNiam #1 fee caum saib Charles tuav qhovrooj tos plej. Ob

       tug txivneej ploj hauvtsev.  Lub qhovrooj npog lawv qab.

       Twb tsis tos ib lub sibhawm ncua.  PojNiam #1 thau xovtooj

       hauv hnab los ntaus.  Nws tsa xovtooj rau ntawm pobntseg;

       muajsiab.

                                POJNIAM #1

                   MaivXis los.  Koj yeej tsis ntseg

                   haistias tus kuv nyuamqhuav pom

                   puagta yog leejtwg.

       PojNiam #1 fee rau ntawm qhovrooj.

   3   INT. CHAV UA HAUJLWM - NRUABHNUB                               3

       Charles pov phauntawv screenplay saum rooj.  Nkawv ob leeg

       txo qhovmuag caum.  Peb pom sau ntawm phauntawv, "Hlub

       Ibtxhis. a Screenplay by Nplej."

                                CHARLES

                   Kuv nyeem koj phauntawv tag lawm.

                                NPLEJ

                   Koj xav li cas thiab.

                                CHARLES

                   Koj zaj dabneeg no kov tau txhuayam

                   haistxog lub ntsiab tibneeg txoj

                   kev hlub.  Tsis paub haistias lwm

                   tus yuav xav licas.  Tabsis dabneeg

                   sibhlub ces kuv xav haistias yeej

                   kawg li no lawm.  Kuv nyiam thaum

                   tus hluasnkauj tso nws tsev neeg

                   tseg.  Tus hluasnkauj uasiab khiav

                   caum tus hluasnraug mus Thaibteb.

                   Qhov ntawd qhia tau tias tus

                   hlausnkauj hlub tus hluasnraug

                   npaum licas.  Hais tsis
dag.  Nov

                   yog thawj phauntawv tijneeg xa tuaj

                   uas kuv nyeem nplooj ib mus txog

                   nplooj kawg.  Yog koj sau tau zaj

                   dabneeg no li ob xyoos taglos ntshe

                   yuav muaj nujnqis heev.

                                NPLEJ

                   Koj haistias?

                                                    (CONTINUED)

                                                                   3.

   3   CONTINUED:                                                     3

                                CHARLES

                   Dabneeg hlub ces thaumtwg los yeej

                   muaj nujnqis.  Tabsis tamsim no

                   Hmoob ua movie hlub ntau dhau hwv

                   lawm.  Tabtxawm yuav sau tau zaj

                   dabneeg zoo npaum cas los ntshai

                   yuav muag tsis tau nqis.

                                NPLEJ

                   Tabsis zaj dabneeg no txawv.  Tsis

                   tagli ntawd xwb kuv xav haistias

                   zaj dabneeg no tseem zoo dua cov

                   dabneeg hlub Hmoob ua tag los.  Zaj

                   dabneeg no tseem ua raws lub neej

                   twb yeej muaj dua los.   Kuv xav

                   haistias qhovntawd yuav pab txhawb

                   kom zaj dabneeg muaj kuab ntxiv.

                                CHARLES

                   Kuv paub.  Yog kawg -- rau ntawm

                   kuv xwb ces kuv yeej yeem ntaus

                   nqis yuav muab zaj dabneeg no los

                   ua movie.  Tabsis tsis yog kuv xwb.

                   Kuv pab koj tusiab. 

 Koj yeej paub.

                   Tabtxawm zaj dabneeg yuav zoo npaum

                   li cas los yog ua tsis tau nqis ces

                   peb yuav tsis ua.  Nplej, koj yog

                   ibtug txivneej muaj peevxwm.  Kuv

                   npajsiab tias yuav tau nyeem tejyam

                   txawvtxav thiab raugsiab uas Hmoob

                   tsis tau ua dua los ntawm koj.

       Nplej disappointed.

   4   INT. CHAV TOSQHUA - NRUABHNUB                                  4

       Qhovrooj qhib.  Nplej tua phauntawv ntawm tes tshwm. PojNiam

       #1 tsa tobhau li nws tos Nplej los lawm puas xyoo.  Nplej

       tsa ntsejmuag hais sibncaim.  PojNiam #1 ruamuag caum Nplej

       txhaisruam tawm.  Nws zaum tuaj nramqab.  Nws zoosiab.

   5   EXT. CHAW NRES TSHEB - NRUABHNUB                               5

       Nplej los ntawm tsheb.  Tag kev ciasiab mentsis.  Nws qhib

       qhovrooj pov phauntawv rau ntawm lub rooj ibsab.  Nws los

       zaum thiab tso pas loj.  Tusiab; Nplej tig mus rau phauntawv

       ibsab.

   6   EXT. APARTMENT - NRUABHNUB                                     6

       Hnub no zoo li txhua hnub taglos.  Nplej lub tsheb los nres

       nram qab lub tsheb uhaul.  Nws tawm.

                                                    (CONTINUED)

                                                                   4.

   6   CONTINUED:                                                     6

       Nplej tig ibplias rau lub tsheb uhaul twb tsis txaus nws

       siab.  Fee ntsejmuag, Nplej txhaisruam nce tawntais los

       ntawm qhovrooj apartment. Uantej Nplej qhib qhovrooj.  Lub

       qhovrooj qhib tuaj tos Nplej.  Ibtug txivneej nqa ib thawv

       khoom tawm.  Nplej zam kev rau tus txivneej mus.

   7   INT. APARTMENT - TAWNTAIS - NRUABHNUB                          7

       Nplej nce tawntaiv.  Nws los nres ntawm ib lub qhovrooj

       tabtom rua.  Hauv taw phobntsa thawv ntawv txawb ob sab.

       Nplej tig mus hauv tsev.  Chav tsev ntxhovnyho.  Nplej hla

       los tsev.  Nws tsa tobhau saib chav tsev li neeg poobzoo.

       PAJNTAUB, 24 xyoos, tabtom nqa lub thawv tshwm tom txaj.

       Nplej xam los xaus rau PajNtaub.

                                NPLEJ

                   Muaj abtsi ntawm no.  Cas thawv

                   ntawv ntau ualuaj li?

                                PAJNTAUB

                   Kuv yuav rovqab mus nrog kuv niam

                   nyob.

                                NPLEJ

                   Koj hais abtsi?

       PajNtaub tso thawv khoom rau hauv pemteb.  Cuag li nws tsis

       zoosiab qhov pom Nplej.  Nws tig rov rau tom txaj lawm.

       Nplej tig saib chav nyob ib muag ntxiv.  Nws majnroos mus

       tom qhovrooj txaj.  PajNtaub nqa ib thawv khoom thoojtxhij

       tawm los.

                                NPLEJ

                   PajNtaub, koj ua abtsi li no?

                                PAJNTAUB

                   Koj haistias ob xyoos xwb koj yuav

                   tab tau cuab.

       PajNtaub phoom Nplej los ntawm chavnyob.

                                NPLEJ

                   Tabsis koj yeej paub.

                                PAJNTAUB

                   Wb twb los nyob uake tau tsib xyoos.

                   Kuv nyob nov mus tsis tau lawm.

                          (tso thawv khoom

                          thiab tig los)

                   Kuv niam lawv yuav tsiv mus nyob

                   California.

                                (MORE)

                                                    (CONTINUED)

                                                                   5.

   7   CONTINUED:                                                     7

                                PAJNTAUB (CONT'D)

                          (los sawv ntawm xubntiag)

                   Koj yeej paub haistias kuv hlub koj

                   npaum licas. Tabsis kuv yuav tau

                   mus.

                          (ntsiagto lawm ibpliag)

                   Kuv txiavntxim siab lawm.

                                NPLEJ

                   Koj twb tsis tau hais qhia rau kuv

                   paub li.

                                PAJNTAUB

                          (luag mentsis)

                   Koj mus ntsib txivntxawm li cas xwb.

                                NPLEJ

                   Txivntxawm haistias tam simno Hmoob

                   ua movie hlub ntau dhau hwv lawm.

                                PAJNTAUB

                   Lub neej ces tsuas muaj hlub.  Luag

                   haistias hlub yog txhuayam.  Nplej,

                   kuv hlub koj txij li thaum wb nyob

                   high school los lawm.  Tabsis koj

                   puas xav haistias tseem tshua abtsi

                   uas tseem muaj nqis tshaj hlub.

                                NPLEJ

                   Tseem tshuav abtsi thiab.

       PajNtaub feem mus tom txaj.  Nplej caum qab.

                                NPLEJ

                   PajNtaub!

   8   INT. APARTMENT - CHAV PW - NRUABHNUB                           8

       PajNtaub khaws thawv kawg.  Nplej tshwm nram qab.

                                NPLEJ

                   Koj yeej paub haistias yam kuv ua

                   tau thiab nrhiav tau ces kuv yeej

                   muab kom tau los rau koj.  Kuv yuav

                   ua licas koj thiaj li zoo siab.

       PajNtaub tso pob khoom yam txhaum cai.  Nws twb tsis tig los

       saib Nplej.  PajNtaub tsa nws sab tes laug tsis coj nplhaib.

                                                    (CONTINUED)

   8   CONTINUED:                                                     8

                                NPLEJ

                   Tabsis koj yeej paub haistias

                   tamsim no kuv twb pab tsis tau kuv

                   tus kheej.

       PajNtaub tig los.  Nrog lub ntsejmuag luag PajNtaub ua

       twbzoo tsa xibteg qhawv Nplej nplhu.  Hluasnkauj saib

       hluasnraug ntawm qhovmuag nrog txhuayam huua hlub.  PajNtaub

       qi qhovmuag thiab hnia nchwv npliag ntawm Nplej dincauj.

       Nws ruamuag ntawm Nplej dincauj.

                                PAJNTAUB

                          (hais tsuas pub Nplej hnov)

                   Kuv paub.  Nyob no saib xyuas koj

                   tus kheej kom zoo nawb.

   9   EXT. APARTMENT - KEV TSHEB - NRUABHNUB                         9

       Nplej sawv ntawm ntug kev saib lub tsheb Uhaul sawv khiav.

       Nws tsis muaj zog txaus yuav qw los yog nkiag caum qab. Tsis

       los kuamuag tabsis peb yeej pom tusiab ntawm Nplej ntsejmuag.

  10   EXT. TAWNTAIS - NRUABHNUB                                     10

       Nplej zaum ntawm tawntais saib cov menyuam uasi ntawm ntug

       kev.  PAUL, 25 xyoos, nqa ob hwj npias tshwm ntawm qhovrooj.

                                PAUL

                   Raug hluasnkauj tso thawj zaug hauv

                   yus lub neej.  Kuv saib koj mas cas

                   yuav ntxim tusiab ua luaj li. 



                          (ntxais quavhniav

                          thiab ces npias rau Nplej)

                   Thov txim kuv nqa npias xwb tsis

                   nqa phuam.  Yog koj quaj no mus

                   hauv tsev.

       Nplej haus npias.

                                NPLEJ

                   Kuv los txog tsev ces PajNtaub cia

                   li saunra lawm xwb.  Nws twb tsis

                   tau hais abtsi rau kuv li.

                                PAUL

                   Saib zoo li ntse thiab.  Koj lub

                   hlwb no es qauj rau qhov twg lawm

                   nas yawg.  Kuv yeej paub los lawm

                   ntev.  Koj xav haistias PajNtaub

                   yuav cia li los nrog koj nyob li no

                   mus tag ibtxhis no los.

                                (MORE)

                                                    (CONTINUED)

  10   CONTINUED:                                                    10

                                PAUL (CONT'D)

                   Koj tsis yuav nws ces muaj neeg xav

                   yuav nws ces nws yuav mus nws.

       Nplej tig saib Paul li xav paub ntxiv.

                                PAUL

                   Kuv hnov haistias muaj Hmoob nyob

                   California yuav yuav PajNtaub.

                   Tejzaum nws thiaj li nrog nws niam

                   lawv mus California.  Hnov haistias

                   yog PajNtaub li qub hluasnraug.

       Nplej ua ntsejmuag ntshai nrog lub ncauj txhais nrawm.

                                NPLEJ

                   Koj hnov qhovtwg los -- PajNtaub

                   tsis muaj qub hluasnraug.

       Paul luag thiab los nrog Nplej zaum.  Nws npuaj Nplej xwbpwg.

                                NPLEJ

                          (txo qhovmuag los rau

                          hwj npias)

                   Txawm licas los zoo dua.  PajNtaub

                   mus nrhiav nws lub neej yuav zoo

                   tshaj nws nyob ntawm no.  Muaj tus

                   hlub nws ces zoo lawm.  Kuv twb pab

                   tsis tau PajNtaub abtsi li.

                                PAUL

                   Txawm yuav tso PajNtaub mus yoojyim

                   li ko los.  Kuv yeej ibtxwv ntseeg

                   tau tias cov neeg sauntawv yeej

                   muaj tswv yim piav dabneeg.  Cas ho

                   tsis sau ib zaj dabneeg rau yus tus

                   kheej thiab.

                                NPLEJ

                   Qhov PajNtaub xav tau tsis yog ib

                   zaj dabneeg.

                                PAUL

                   Thaumtwg koj mam li tsim hauv koj

                   tus npausuav los ruamuag ntsia

                   ntiajteb.  Ntshe yeej yog tiag lawm.

                   Nej cov neeg sauntawv no ces tsuas

                   tseemceeb hauv tus ntawv lawm xwb.

                   Koj
puas paub tias thauv Hmoob nyob

                   tebchaws Nplog.

                                (MORE)

                                                    (CONTINUED)

                                                                   8.

  10   CONTINUED:  (2)                                               10

                                PAUL (CONT'D)

                   Tab txawm ib hnub yuav haus peb

                   diav dej yug txoj siav xwb los

                   tsuav tau nyob uake.  Koj tseem

                   yuav tos kom koj ua tau lub tsev ci

                   ntsa iab tso koj mam yuav PajNtaub

                   los.  Neeg pluag los yeej muaj

                   cuabkav yuav pojniam thiab los sav.

                                NPLEJ

                   Paul, koj puas nco qab thauv

                   PajNtaub, MaivKawm, koj thaib kuv

                   peb tseem nyob high school.  Koj

                   puas nco qab thaum MaivKawm mus

                   yuav txiv.

                                PAUL

                          (mluas)

                   Kuv tsis xav hais tias pojniam lub

                   siab yuav muag tau yoojyim npaum

                   ntawd.  Yog, kuv tseem nco qab hnub

                   nws ncaim kuv mus.  Yeap, tabsis

                   tomqab tsib hnub xwb kuv twb novqab

                   nws lawm.

                          (Nplej tsis ntseeg)

                   Txiv neej hais dag.  Peb hli.

                          (Nplej saib nruj)

                   Don't push it.

       Nkawv ob leeg luag.  Nplej tig rau cov menyuam uasi.

                                NPLEJ

                   Neesnkaum xyoo tag los ces wb twb

                   tsis txawv li cov menyuam uasi

                   ntawd.  Ib ntsaismuag xwb neesnkaum

                   xyoo mus dua twg lawm.  Tejzaum kuv

                   nkaum hauv lub zos no ntev dhau hwv

                   lawm.  Koj puas nco qab kuv

                   haistias yog hnub twg PajNtaub

                   ncaim kuv mus li MaivKawm.

                                PAUL

                   Koj xav haistias lub ntuj txias

                   yeej cam tau koj lub siab.

                                NPLEJ

                   Txawm licas los kuv tseem tuav lo

                   lus kuv cog tseg.

       LISA, 20 xyoo - Paul pojniam, tshwm.  Nws los zaum ibsab

       ntawm Paul.

                                                    (CONTINUED)

  10   CONTINUED:  (3)                                               10

                                LISA

                   Neb tham txog abtsi nas.

       Paul nthuav tes mus qawm Lisa.

                                PAUL

                   Nplej yuav tsiv mus nyob Minnesota.

       Nkawv tsa tobhau los rau Nplej.  Phoojywg yuav sibncaim.

       Lawv sawvdaws tusiab.

  11   EXT. ZOS-HIGHWAY - NRUABHNUB                                  11

       Nplej tsav tsheb hauv plawv zos.

  12   EXT. HIGHWAY - NRUABHNUB                                      12

       Nplej tsav tsheb taugkev.

  13   EXT. HIGHWAY/GAS STATION - NRUABHNUB                          13

       Nplej tsav tsheb ntawm kev los nres ntawm lub gas station.

       Nplej tawm.  Nws sam roj.

  14   EXT. GAS STATION - QHOVROOJ - NRUABHNUB                       14

       Nplej tshwm.  Nws nqa hwj dej ntawm tes.  Nplej los ntawm

       tsheb.  Nws pov dej rau hauv tsheb mam qhib qhovrooj.  Nplej

       tsa tobhau rau txoj kev taug.  Nws lub ntsejmuag losplhu.

       Nplej zaum; tivcav.  Lub tsheb sawv mus tom highway.

  15   EXT. HIGHWAY - HMONTUJ                                        15

       Nplej tsav tsheb.  Nws tsa dej haus.

  16   EXT. HIGHWAY - SAWVNTXOV                                      16

       Hnub tawm.  Nplej tsav tsheb taugkev los dhau daim paib

       Minnesota.

  17   EXT. HIGHWAY I94 - NRUABHNUB                                  17

       Nplej tsav tsheb raws txojkev tawm.

  18   EXT. TSEV MUAG KHOOM - NRUABHNUB                              18

       Lub tsheb los nres nraumzoov.  Qhovrooj qhib.  Nplej tawm.

  19   INT. TSEV MUAG KHOOM - NRUABHNUB                              19

       Nplej tshwm.  Ibtug CASHIER (hluasnkauj, 19 xyoos) sawv

       nramqab chaw lujkhoom.

                                                    (CONTINUED)

  19   CONTINUED:                                                    19

                                CASHIER

                          (luagntxhi)

                   Tuaj los.

                                NPLEJ

                   Tuaj os.

  20   INT. TSEV MUAG KHOOM - NRUABHNUB                              20

       Npej khaws khoom rau hauv tawb.  Nws fee.  Ntawm ceskaum

       txee ib tug menyuam ntxhais tshwm tobhau.  Nplej luag.  Tus

       menyuam ntxhais luag.

  21   INT. TSEV MUAG KHOOM - NRUABHNUB                              21

       Nplej sawv nramqab chaw lujkhoom.  Tus Cashier lujkhoom.

                                CASHIER

                   $11.98

       Nplej cev nyiaj.  Tus Cashier txais.  Nws ntaus lub cash

       machine thiab rov nyiaj rau Npliej.  Nplej tso qhovmuag mus

       xam ntawm phobntsa.  Tus Cashier ntim khoom rau hauv hnab.

                                NPLEJ

                          (fee rov los)

                   Ntawm no puas muaj tsev xauj?

                                CASHIER

                   Kuv tsis paub thiab.  Tabsis koj

                   mus saib ntawm phobntsa ntawd.  Yog

                   muaj ces lawv lo rau ntawm phobntsa

                   ntawd xwb.

                          (cev hnab rau Nplej)

                   Uatsaug os.

                                NPLEJ

                   Aus.

       Nplej tig mus.

                                CASHIER

                   Mus koj ho tuaj os.

                                NPLEJ

                          (fee rov los)

                   Aws.

       Nplej los nres ntawd phobntsa.  Nws dua cov xovtooj.

                                                                  11.

  22   EXT. PARK - NRUABHNUB                                         22

       Nplej zaum ntawm rooj.  Nplej tuav pob chip ntawm xubntiag

       thiab mloog xovtooj ntawm pobntseg.  Poom dej txawb ibsab.

                                NPLEJ

                   Nyob zoo os.  Kuv pom nej tiv ntawv

                   muaj tsev khoom xaub no es puas tau

                   muaj neeg nyob.

                                SUAB TXIVNEEJ (V.O.)

                   Aus, peb muaj tsev xauj tabsis

                   Hmoob nyuamqhuav los nyob lawm.

                                NPLEJ

                   Aus.  Uatsaug os.

       Nplej khwb xovtooj.  Nws muab lwm daim ntawv xovtooj los saib.

  23   EXT. PARK - NRUABHNUB                                         23

       Nplej zaum ntawm rooj tham xovtooj.

                                NPLEJ

                   Kuv xav nug seb nej lub tsev puas

                   tau xaub rau leejtwg nyob.

       Nplej tos ibncuas.  Nws kaw xovtooj yam tsis tau kam.  Nws

       cevtes muab dej haus.

  24   EXT. PARK III - TAVSU                                         24

       Nplej zaum hauv tsheb tham xovtooj thiab khwb xovtooj.  Nws

       zuag ntawv pov tsoo iav pem hauvntej.  Tag kev ciasiab.

       Nplej tso tobhau pw.  Nws qimuag.

  25   EXT. NPOONTUJ - TAVSU                                         25

       Hnub nyob tom npoontuj.

  26   EXT. AILY - TAVSU                                             26

       Tsausntuj zuag.  Aily muaj khibnyiab.  Ntawv ya txhua zaum

       cua tshuab.

  27   EXT. PARK - TSAUSNTUJ                                         27

       Hajfab.  Saib tsis pom nramqab yog abtsi tabsis pem hauvntej

       cov ntoo tseem ploojnpliag; txiasto.  Cua tshuab yam

       tubnkeeg. Nplooj qhua txaws tom havzoov los.  Hauv pemteb

       pom nplooj ntxeev saum ntsis nyom.  Nplooj swb ya.  Daimduab

       raws nplooj ya los rau ntawm tiaj.  Ib ncua ramqab pom Nplej

       lub tsheb nres.  Daimduab hloov ceskaum taugkev raws nplooj

       qhua zujzus mus ntawm lub tsheb.  Txhua lub qhovrais xov iav.

                                                    (CONTINUED)

  27   CONTINUED:                                                    27

       Nplej tabtom tsaugzog.  Daimduab majmam txav mus rau Nplej

       ntsejmuag. Nplej ruamuag los rau ntawm qhovrais.  Pom cov

       nplooj qhua ua lub ntsejmuag npuab qhovrais.  Nplej ceeb.

       Tavsis, cua tshuab nplooj qhua tawg cuag cas.  Nplej uapa

       loj.  Daimduab thuav tawm 10x, 50x, 100x, etc..  Daimduab

       txav mus tsom nramqab nroj los rau ntawm luv.

  28   EXT. QAB CHOJ - SAWVNTXOV                                     28

       Nplej ev hnab taugkev.  Nws nres thiab tsa tobhau rau tom

       zos; lub hnub tawm.

  29   EXT. KEV TSHEB - NRUABHNUB                                    29

       Nplej nyeem ntawv xovxwm taugkev.  Nws tsa tobhau rau lub

       tsev apartment ob tshooj.  Cua tshuab nws plobhau txaws.

       Nplej luag mentsis.  Ntxim lub tsev txaussiab.

  30   INT. APARTMENT - NRUABHNUB                                    30

       Nplej zaum ntawm tawntaiv.  YAWGTXOOJ, 55 xyoos, txhaisruam

       ntawm sidewalk los qhib lajkab.  Nws tsa tobhau rau Nplej.

                                NPLEJ

                   Nyobzoo os.

                                YAWGTXOOJ

                   Koj yog Nplej puas yog ne?

                                NPLEJ

                   Yog kawg los mas.  Kuv nrog koj

                   tham hauv xovtooj puagta.

       YawgTxooj nce tawntaiv.  Nkawv tuavtes.

                                YAWGTXOOJ

                   Puagta koj haistias koj ntsiv nram

                   qab teb los no es koj los qhovtwg

                   los nas.

                                NPLEJ

                   Kuv los nram North Carilina los.

                                YAWGTXOOJ

                   Los mas.  Los peb sawvdaws nyob

                   uake thiaj li tau luag.

       YawgTxooj nce tawntaiv.  Nws qhib qhovrooj tsis siv kasces.

       Nws tsis nkag mus hauv tsev tabsis thau luamyeeb los hlawv.

       Nplej sawv ibsab tos caw.  YawgTxooj ntxais luamyeeb.

                                                    (CONTINUED)

  30   CONTINUED:                                                    30

                                YAWGTXOOJ

                   Tub koj kavtsij mus saib koj hauv

                   tsev seb koj puas nyiam.  Lawv tsis

                   pub haus luamyeeb hauv tsev.  Kuv

                   nyob ntawm no hlawv luamyeeb

                   ibpliag kuv mam los.

                                NPLEJ

                   Aus.

  31   EXT. APARTMENT - QHOVROOJ TAG - NRUABHNUB                     31

       YawgTxooj ntxais luamyeeb.

  32   INT. APARTMENT 2 - QHOVROOJ TAG - NRUABHNUB                   32

       Qhovrooj qhib.  Nplej ntsejmuag tshwm.  Nws xam.  Nplej nce

       tawntais.  Phobntsa tawntais dai duab.  Nplej nce tawntais

       los sawv ntawm qhovrooj.  Nws tsa tes qhib qhovrooj.

  33   INT. APARTMENT 2 - CHAV NYOB - NRUABHNUB                      33

       Qhovrooj qhib.  Nplej tshwm.  Nws xam.  Lub tsev muaj sab

       kablaugsab.  Hauv tsev muaj sofa thiab roojtog npog ntaub.

       Ntaub npog qhovrais poob npog qhovrais.  Nplej tshem sab kab

       laugsab ntawm hauv ntej.

       Nplej yaws daim ntaub npog lub tub.  Ib tug doll nyob hauv

       lub tub iav.  Nplej ceeb mentsis.  Nplej fee mus qhib

       qhovrais.  Nws tig rau sab laug. Chav noj mov.  Tim phobntsa

       pom ib daim chij loj npog tasnrho phobntsa thiab lub

       qhovrooj mus tom tsev mov.  Nplej txhaisruam mus ntawm chav

       noj mov.

       Lub thoob rau nroj txawb puab qhovrais.  Muaj nroj ntsuab

       tuaj ntawm thoob.  Nplej kov daim nplooj.  Nplej txo

       qhovmuag rau lub thoob yas ntsuab ntim ib nta dej.  Nplej

       fee rau ntawm lub qhovrooj tsevmov (npog ntaub; chij).  Nws

       yaws daim chij.

  34   INT. APARTMENT 2 - TSEV MOV - NRUABHNUB                       34

       Nplej tshwm. Nws xam.  Pom tsev mov muaj rooj txawb tabsis

       tsis muaj qhovcub thiab tub txias.  Nplej fee rau tom sab

       laug.  Nws lub ntsejmuag txawvtxav.

  35   EXT. QHOVROOJ TAG - NRUABHNUB                                 35

       Nplej tawm.  YawgTxooj fee los rau Nplej.  Pom Nplej looj

       lub ntsejmuag txawvtxav.

                                                    (CONTINUED)

  35   CONTINUED:                                                    35

                                NPLEJ

                   Txivntxawm saum tsev tseem tshuav

                   rooj tog.

                                YAWGTXOOJ

                   Aus, kuv tsis tau qhia koj.  Yim

                   Hmoob nyob taglos ntawd tsiv mus

                   nyob nram Wisconsin lawm.  Lawv tso

                   tej roojtog dogdig tso tseg.  Kuv

                   xav haistias yuav tuaj muab tu

                   dudais uantej koj los nyob.  Tabsis

                   kuv ho xav haistias cia koj tuaj

                   saib seb koj puas nyiam.  Thiab yog

                   koj ho pom tejyam khoom tseem zoo

                   siv los ho siv mus.  Cov tsis zoo

                   siv los mam li muab pov tseg.

                                NPLEJ

                   Aus.

  36   INT. APARTMENT 2 - CHAV NYOB - NRUABHNUB                      36

       Nplej yaws ntaub npog sofa thiab rooj.

  37   EXT. NTUG KEV - NRUABHNUB                                     37

       Nplej thau thawv hauv tsheb nqa los ploj ntawm qhovrooj.

  38   INT. APARTMENT 2 - CHAV NYOB - NRUABHNUB                      38

       Qhovrooj tsis kaw.  Nplej nqa thawv los tso rau ntawm chav

       nyob.

  39   INT. APARTMENT 2 - CHAV NYOB - NRUABHNUB                      39

       Nplej nce daws sab kab laugsab.  Nws nqis thiab xauj hauv

       tub.  Pom abtsi txaussiab.  Nplej cevtes thau tau ib tug toy

       (skeleton) los pluaplav los plhws.  Ntxim tsis rau Nplej

       siab.  Nplej muab txawb rau ntawm rooj.

  40   INT. APARTMENT 2 - CHAV NYOB - NRUABHNUB                      40

       Plaub lub thawv txawb ib phobntsa.  Nplej txav lub rooj sau

       ntawv rau tim ceskaum tsev.

  41   INT. APARTMENT 2 - CHAV NYOB - NRUABHNUB                      41

       Nplej txav rooj zaum.  Ntxim nkees mentsis.  Nws tig los rau

       lub tsev.  Peb pom lub tsev ntxhov thiab swb. Nplej luag

       mentsis.  Yog lub neej tshiab rau nws.

                                                                  15.

  42   INT. APARTMENT 2 - CHAV NYOB - NRUABHNUB                      42

       Nplej ntaus xovtooj.

                                NPLEJ

                   Nyobzoo os.  PajNtaub puas nyob

                   tsev lawm os.

                                NIAM NTXAWG (V.O.)

                   PajNtaub tsis nyob tsev lawm au.

                                NPLEJ

                   Koj puas paub thaumtwg nws mam los

                   tsev.

                                NIAM NTXAWG (V.O.)

                   Nws nyuamqhuav tawm lawm.  Tsis

                   paub xyov thaumtwg PajNtaub mam rov

                   los tsev.

                                NPLEJ

                   Uatsaug os.

       Nws khwb xovtooj.  Uapa loj mentsis.

  43   INT. APARTMENT 2 - CHAV NYOB - NRUABHNUB                      43

       Nplej nthuav daim ntaub rau tim phobntsa.  Daim ntaub sau,

       "Ua Zoo.  Xav Zoo.  Siab Zoo."

  44   INT. APARTMENT 2 - CHAV NYOB - NRUABHNUB                      44

       Lub tsev teeb khoom yuav txhij.  Nplej dai ntaub qhovrais.

  45   INT. APARTMENT 2 - CHAV NYOB - NRUABHNUB                      45

       Nplej sawv qhovrais saib rau sab nraumzoov.

  46   INT. APARTMENT 2 - CHAV NOJMOV - NRUABHNUB                    46

       Nplej tsa tus statue ze phobntsa.  Nws tig rau lub xovtooj.

  47   INT. APARTMENT 2 - CHAV NYOB - NRUABHNUB                      47

       Daimduab txav tim phobntsa los rau Nplej mloog lub xovtooj.

                                NIAM NTXAWG (V.O.)

                   PajNtaub tsis tau los tsev es.

                                NPLEJ

                   Uatsaug os.

  48   EXT. HNUB POOB - HMONTUJ                                      48

       Pom lub hnub yuav poob tim npoontuj.

  49   EXT. APARTMENT - HMONTUJ                                      49

       Tsheb khiav ntawm kev.  Daimduab txav los rau lub tsev

       apartment. Hauv tsev teeb taws.

  50   INT. APARTMENT 2 - CHAV NYOB - HMONTUJ                        50

       Nplej qhib lub notebook.  Pom Nplej tus ntivtes nias lub

       button.  Hnov suab khob qhovrooj.  Nplej fee.

  51   INT. APARTMENT 2 - TAWNTAIS - HMONTUJ                         51

       Nplej nqis tawntais.  Nws qhib qhovrooj.  HLUASNKAUJ #1,

       hnav daim tiab luv nrog lub tsho dawb, sawv nraumzoov.

       HluasNkauj #1 plobhau ntxhov thiab dajtseg.  Thawj qhib

       qhovmuag tuaj pom Nplej HluasNkauj #1 tsis tau luag.  Nws

       tsa tes los nthais xubntiag li neeg vwm.  Nws rua ncauj

       tabsis hais tsis lus.

                                NPLEJ

                   Nyobzoo os.  Koj tuaj nrhiav leejtwg?

       HluasNkauj #1 ua xyemxyav.  Nws thaujqab nqis tawntais.  Tus

       ntxhais lub nrobqaum mus ntsoo lajkab, tig thiab fee tawm.

       Nplej txav ntsejmuag tsis nkagsiab.

  52   INT. APARTMENT 2 - CHAV NYOB - QHOVROOJ TAG - HMONTUJ         52

       Nplej tshwm.  Nws los ntawm qhovrais.  Nws yaws ntaub xaum

       nraumzoov.  Lajkab qhuavqhawv.

  53   INT. APARTMENT 2 - CHAV PW - HMONTUJ                          53

       Chav muaj txaj tabsis tseem ntxhov.  Nplej nqa ib tsuag tsho

       khuam pas tshwm.  Pov khaubncaws rau saum txaj Nplej tig mus

       ntawm closet.  Nplej qhib qhovrooj closet.  Nws tig los muab

       khaubncaws dai.

       Nplej khuam tsho.  Nws nres hloov siab.  Nws tig mus sab

       laug yam muaj abtsi khuamsiab.  Tsa tes yos saum txee.

       Nplej txhaistes los tsoo ib phauntawv.  Nplej rub phauntawv

       lo phuaplav los saib.  Nws tshuab pluaplav.  Daim khaujkhaum

       ntawv pom sau, "Ib Zaum Diary by Emily".  Nplej nthuav

       phauntawv.

  54   CLOSE UP - QHOV TSIS MUAJ DUAB                                54

       Nplooj thib ib toqhov hauvnplawv.  Ntxim yog lub qhov rau

       duab tabsis tsis muaj duab.

                                                                  17.

  55   EXT. APARTMENT 2 - HMONTUJ                                    55

       Cua tshuab ntoo qaug nraumzoov.

  56   EXT. APARTMENT 2 - HMONTUJ                                    56

       Lub tsev apartment tshooj ob pom teeb ntsa hauv tsev.

                                EMILY (V.O.)

                   Lub 7 hli hnub tim 4.  Hnub no kuv

                   niam thiab kuv txiv peb mus saib

                   Hmoob ncaws pob.

  57   INT. APARTMENT 2 - CHAV NOJMOV - HMONTUJ                      57

       Ib ceskaum tsev txawb ib lub teeb tabsis lub tsev tseem

       tsaus. Nplej txhaisruam tshwm.  Nws ib qhovrooj nyeem

       phauntawv diary.

                                EMILY (V.O.)

                   Hmoob coob, lomzem thiab kuj muaj

                   nujnqis.  Hnub no kuv paub txog

                   ibqho ntawm kuv niam thiab kuv txiv

                   nkawv lub neej thaumub.  Kuv niam

                   haistias

 kaumcuaj xyoo taglos kuv

                   niam thiab kuv txiv nkawv sibntsib

                   tom tshav ncaws pob.  Kuv pom

                   thajchaw ntawd.  Sawv ntawm

                   thajchaws ntawd, qi qhovmuag xwb

                   kuv yeej pom thaum kuv niam thiab

                   kuv

 txiv tseem hluas.  Lub sibhawm

                   nkawv sib ntsib thawjzaug.  Hnub no

                   yog ibhnub zoosiab hauv kuv lub

                   neej. 



                          (Nplej los ntawm chav nyob)

                   Lub 7 hli hnub tim 15.  Hnub no nag

                   los loj heev.  Tabsis txawm yog li

                   ntawd los

 yog ib hnub tseemceeb.

                   Hnub no yog kuv niam lub hnub yug.

                   Kuv tsis muaj abtsi rau nws.

                   Tagkis no kuv sawv ntxov los ua ib

                   lub cake thiab ua ib co ncuav

                   qabzib txaistos kuv niam lub hnub

                   yug. 

 Kuv tsuas vam kom kuv niam

                   thiab kuv txiv nkawv tsuas muaj kev

                   noj qab haushuv thiab sib sib hlub

                   lawm yav tomntej.

       Nplej los sawv ntawm qhovrais.  Nws kaw phauntawv.

                                NPLEJ

                   Happy birthday.

       Nplej fee rau ntawm rooj.  Nws pov phauntawv rau saum rooj.

  58   INT. APARTMENT 2 - CHAV NYOB - HMONTUJ                        58

       Daimduab txav nce tawrooj los txuas rau phauntawv mus rau

       Nplej.  Nplej zaum ntawm rooj sauntawv.  Nws tig saib tom

       tsev mov. Daim ntaub npog phobntsa yoj.  Nplej siab nyias

       mentsis. Nws sawv mus qaws ntaub npog qhovrooj.  Nplej tig

       rau cov thawv rau ntawv hauv pemteb.

  59   INT. APARTMENT 2 - CHAV NOJMOV - HMONTUJ                      59

       Hnov suab nkauj sibkhuav tabtom zoo mloog.  Daimduab txav

       ntawm lub thev mus rau Nplej tom tsev nojmov.  Nplej thau

       ntawv hauv thawv los txawb rau ntawm shelf.  Hnov suab nrov

       li neeg taugkev tom tsev mov.  Nplej fee.

  60   INT. APARTMENT 2 - TSEV MOV - HMONTUJ                         60

       Nplej tshwm.  Nws xam.  Txhua qhov chaw qhuavqhawv.  Nplej

       txav mus xauj qhovrais.  Nraumzoov pom ib tug txivneej

       txhaisruam lub tiajhau.  Tus txivneej txhaisruam ploj ntawm

       ceskaum tsev.

  61   INT. TSEV MUAG KHOOM - SHELF - NRUABHNUB                      61

       Nplej khaws khoom rau hauv tawb.  Ib hnub neeg yuav khoom

       tom tajlaj.

  62   INT. TSEV MUAG KHOOM - ROOJ LUJ KHOOM - NRUABHNUB             62

       Nplej nqa khoom los ntawm chaw luv khoom.  FAIVNEEB, ibnrab

       neeg, tabtom luj khoom.  FaivNeeb pom nkees ntawm qhovmuag

       ntxim nws tsis tau tsaugzog los tau ntau hnub.  Ntawm nws

       hauvntej pom xyab nrog ntawv nyiaj.  Tus cashier ntaus nqis.

                                CASHIER

                   Uaneeb los txivntxawm.

                                FAIVNEEB

                   Yog kawg.  Niag poglaus tsis

                   xisnyob tobhau es yuav ntawv mus ua

                   ibthaj neeb saib niag poglaus seb

                   tobhau puas kaj mentsis nahas.

                                CASHIER

                   Aus.  Yog $5.12 os.

       FaivNeeb cev nyiaj rau tus cashier.  Tus cashier rov nyiaj

       rau FaivNeeb.  FaivNeeb nqa khoom tawm.

                                CASHIER

                   Uatsaug os txivntxawm.  Mus koj ho

                   tuaj os.

                                                    (CONTINUED)

  62   CONTINUED:                                                    62

                                FAIVNEEB

                   Aws.

       Nplej tso khoom rau saum rooj.  Tus cashier tsa tobhau rau

       Nplej. Nws cim tau Nplej nrog lub ncauj luag.  Nws ntaus nqis.

                                CASHIER

                   $19.37

       Nplej cev daim nyiam $20.00.  Tus cashier ntau thiab rov

       nyiaj rau Nplej.

                                CASHIER

                   Koj twb nrhiav tau tsev xauj lawm los.

                                NPLEJ

                   Nrhiav tau lawm.

                                CASHIER

                   Nrhiav tau ces zoo lawm los mas.

                   Koj ua abtsi xwb nas.

                                NPLEJ

                   Sauntawv.

                                CASHIER

                          (cev khoom rau Nplej)

                   $.63 yog koj li nyiaj rov.

                          (Nplej txais)

                   Sau txog abtsi nas?

                                NPLEJ

                   Sau dabneeg hlub.

                          (txais khoom)

                   Sibntsib dua os.

                                CASHIER

                   Uatsaug os.

       Nplej tawm.

  63   EXT. TSEV MUAG KHOOM - QHOVROOJ - NRUABHNUB                   63

       Qhovrooj qhib.  Nplej tshwm.  Ib tug menyuam ntxhais zaum

       hauv tawrooj.  Nws tsa tobhau tuaj luag rau Nplej.  Nplej

       luag rov.

  64   INT. FAIVNEEB TSEV - NRUABHNUB                                64

       Pom ib tug pojniam teeb thaj: hau dej, kib paj, hlawv xyab,

       txiav txheejtxheem, rub rooj, etc..

  65   EXT. FAIVNEEB TSEV - HMONTUJ                                  65

       Xob tua saumntuj qhuavqhawv.  Suab xob tua ntsiag txuas mus

       ua suab uaneeb.

  66   INT. FAIVNEEB TSEV - CHAV NYOB - HMONTUJ                      66

       FaivNeeb uaneeb dhia rooj.  Muaj txivneej hwj, ntaus nruas,

       hlawv ntawv thiab saib.  Yog ib thajneeb loj.

       TXIVNEEJ #1 hlawv ntawv nyiaj rau hauv lub khob twb teev dej.

  67   INT. FAIVNEEB TSEV - CHAV PW - HMONTUJ                        67

                                FAIVNEEB UANEEB (V.O.)

                   ...

       NIAM FAIVNEEB, ib nrab neeg, pw saumtxaj uapa hawb hawvhuav.

       Saib ntawm daim tawv xwb peb yeej pom tau tias nws tabtom

       mob nyhav.  Ib tug NTXHAIS zaum ibsab tuav Niam FaivNeeb tes.

       Ob tug pojniam zaum ob sab.  Sawvdaws zaum tsis muaj

       ntsejmuag tawmxim; ntsiagto, tabsis hov tsis yuav maj hloov

       chaw mus qhovtwg.  TxivNeej #1 nqa khob dej tshwm.  Sawvsaws

       tsa tobhau mus rau.  TxivNeej #1 ua khawvkhoob thiab tshuab

       dej rau NiamFaivNeeb.  Niam FaivNeeb quaj nti li raug dej

       kub hlab.  Nws nti li yuav sawv khiav.

                                TXIVNEEJ #1

                          (majnroos)

                   Pab tuav niam hlob seb.

       Ob tug pojniam tuav Niam FaivNeeb cajnpab.  Lawv txhom nws

       li neeg raugtxim.  TxivNeej #1 cev khob dej rau Niam

       FaivNeeb qhovncauj.  Niam Faivtub ua qhovncauj khov.

       TxivNeej #1 cev ncauj khob mus rua nws qhovncauj thiab liv

       thoojtxhij.  Txham dhev.  Niam FaivNeeb nto dej tawm ua

       ntawv nyiaj nplaum puabtsaig. Nws tsa qhovmuag yam paubtab;

       luagntxhi, los ntsiantsoov rau TxivNeej #1.  TxivNeej #1 ua

       temtoob.  Nws ntshai mentsis.

  68   INT. FAIVNEEB TSEV - CHAV NYOB - HMONTUJ                      68

       FaivNeeb nqisneeb.  Peb tug txivneej pe nws nramqab.

       FaivNeeb qaws hauvphuam twb tsis txhais ncauj mus tsa cov

       txivneej sawv.  Tus tubhluas sawv los ntaus FaivNeeb xwbpwg.

       FaivNeeb ruamuag rau tem thaj.  Peb pom FaivNeeb lub

       ntsejmuag tsis muaj kev ciasiab thaws txhua zaum lub nrig

       raug nws nrobqaum.

  69   INT. APARTMENT 2 - CHAV NYOB - HMONTUJ                        69

       Pom xobtua ntawm qhovrais.  Nplej zaum ntawm rooj tso nws

       lub pajhlwb tagnrho mus dhos ua ntawv hauv lub notebook. Cua

       tshuab ntaub qhovrais ya los tawb Nplej ntsaismuag.

                                                    (CONTINUED)

  69   CONTINUED:                                                    69

       Nws fee mus saib qhovrais.  Xobtua ib teg thawb ntaub

       qhovrais los tsev.  Nplej uasiab sawv los kaw qhovrais.

       Qhovrais nto Nplej rualo.  Nws mos qhovmuag thiab tig rau

       lub moo tim phobntsa.  Yog 9:45 pm.  Nplej txhaisruam mus

       tom tsev mov.

  70   INT. APARTMENT 2 - TSEV MOV - HMONTUJ                         70

       Nplej tshwm.  Nws qhib txee thiab muab cereal hliv rau hauv

       tais.  Nws tig los ntawm tubtxias thiab muab milk los tov.

       Nplej plobhau tsa mentsi li cua tshuab.  Nplej tsa qhovmuag

       rau ntawm qhovrooj yam qeeb.  Lub qhovrooj tshuav ibnrig

       khoobqhov.  Sab nrauv yog duab tsaus.  Nplej txav los qhib

       qhovrooj yam ceevfaj.  Duab ci ntawm tsev mov ua rau peb pom.

       Lub qhovrooj sab nrauv tsis kaw.  Cua tshuab los hauv tsev.

       Lub qhovrooj yoj.  Nplej qos qhovrooj kaw.

       Nplej taws teeb ntawmtawntais thiab liaj qhovrais.  Pom

       Nplej nplob hauv tsa li cua tshuab hauv qab tawntais tuaj.

       Nplej nrawmnroos tig raws tus tawntais nqishav.  Txiavtxim

       siab mentsis, Nplej nqis tawntais.

  71   INT. APARTMENT 1 -TAWNTAIS/QHOVROOJ TXUAS - HMONTUJ           71

       Daimduab pom Nplej kotaw nqis tawntais.  Daimduab majmam

       nthuav ncejtoj mus rau Nplej ntsejmuag tshwm ntawm phobntsa.

       Nplej xauj los saib tawvntais nqishav.  Nplej nqis tawntais

       los nres hauv tshoob ib.  Nws tig rau lub qhovrooj tawm

       kawnti. Nplej tso pobntseg rau lub qhovrooj mus hauv tsev;

       ntsiagto. Nws khob qhovrooj.  Tsis muag leejtwg teb.  Nplej

       tig nce tawntais rovqab.

       Pom ntawm qhovrooj mus rau Nplej nce tawntais.  Tus pas xauv

       qhovrooj txav.

  72   INT. APARTMENT 2 - TAWNTAIS/QHOVROOJ TXUAS - HMONTUJ          72

       Nplej nce tawntais los.  Nws kaw qhovrais.  Nplej thawb

       qhovrooj los rau hauv tsevmov.  Peb Nplej lub ntsejmuag

       hloov yam maj; nws ceeb.  Lub tais cereal nchuav saum rooj.

       Kua milk tseem ntws tujto saum rooj rau hauv pemteb.  Nplej

       tsis nkagsiab.

       Nplej los tsa lub tais cereal thiab dua ntawv so kua milk

       saum rooj.  So tas Nplej khoov mus so milk hauv pemteb.

       Nplej tsa tobhau hauv qabrooj mus rau ntawm lub qhovrooj.

       Pom pojduab txav nramqab qhovrooj.  Nplej sawv los xam txiasto.

  73   CLOSE UP/M.O.S: TV - HMONTUJ                                  73

       Ibtug pojdab lub ntsejmuag luagntxhi; txaus ntshai.

                                                    (CONTINUED)

  73   CONTINUED:                                                    73

       Daimduab nthuav ntawm lub tv mus roos Nplej zaum ntawm rooj

       sauntawv.  Nplej fee rau phau diary ntawm rooj.  Tsis xav

       khaws tabsis uasiab txiavtxim siab.  Nws rub phauntawv los

       nthuav.

                                EMILY (V.O.)

                   Lub 8 hli hnub tim 5.  Luag

                   haistias hlub yog abtsi.  Dabneeg

                   haistias thaum yus mloog tau, hnia

                   tau thiab ko tau.  Saib kuv niam

                   thiab kuv txiv nkawv yeej

                   muaj
txhuayam lawm.  Txoj kev hlub

                   txawvtxav heev.  Xyoo no kuv twb

                   muaj kaumyim xyoo lawm.  Thaumtwg

                   kuv mam ntsib nws.  Xav los mas kuj

                   zoosiab.  Kuv tsuas xav tau ib tug

                   hlub kuv nrog rau ib rooj
tshooj

                   meme.  Kuv tsuas xav tau iblub neej

                   li kuv niam thiab kuv txiv.  Zoo

                   kuv siab lawm.

       Hnov suab quaj hauv chooj ib.  Nplej nres.  Nws kaw

       phauntawv. Lub suab quaj ntsiag.

  74   INT. APARTMENT 2 - CHAV NOJMOV - HMONTUJ                      74

       Nplej qhovmuag rua nplias.  Ceevfaj, Nplej tuskheej khoov

       khaws tus qws baseball.  Nws mus ntawm tsevmov.  Peb rov

       hnov suab quaj hauv tshooj ib.  Nplej txhaisruam yam sib mus

       ntawm qhovrooj.  Nws tsa tes qhib qhovrooj yam ceevfaj.

       Thoojtxhij qhib qhovrooj tsevmov.  Nraumzoov tsausntuj nti.

       Nplej taws lub teeb ntawm tawntais tabsis lub teeb tsis cig.

       Nplej sim taws teeb ntxiv; tsis muaj nujnqis.  Nplej tsa qw

       baseball nrog lub siab tawvqhawv.

  75   INT. APARTMENT 2 - CHAV PW - HMONTUJ                          75

       Nplej thau lub teeb khoos hauv closet los tsom; tsis ciaj.

       Nplej ntaus ob teg; teeb ciaj.  Nws tsa qhovmuag teeb rau

       ntawm qhovrooj txag.  Nplej tawm.

       Hauv txaj.  Lub closet tsis kaw.  Pom MAIVNTXAWM, 5 xyoos

       nrog cev khaubncaws Hmoob dub, sawv.

  76   INT. APARTMENT 2 - TAWNTAIS/QHOVROOJ TXUAS - HMONTUJ          76

       Tsausntuj.  Nplej tuav qw baseball thiab tsom teeb nqis

       tawntais los nres hauv qhovrooj tshoob ib.  Nws tsom teeb

       rau txhua qhovchaw; ntsiagto.  Lub yeem teeb los nres rau

       tus ntsia liajrooj.  Nws tsa tes qeeb mus tuav tus ntsia

       liajrooj. Nplej nqos qaubncawg nrog lub ntsejmuag ntshai.

       Nplej tig. Hnov suab xovtooj nrov.

  77   INT. APARTMENT 2 - CHAV NOJMOV - HMONTUJ                      77

       Suab xovtooj nrov.  Daimduab tsom ntawm lub ntsejmuag

       skeleton mus rau ntawm qhovrooj tsevmov.  Nplej tshwm ntawm

       qhovrooj los khaws xovtooj.

                                NPLEJ

                   Hello.

                                PAUL (V.O.)

                   Nplej.

                                NPLEJ

                          (zoosiab)

                   Hey Paul.

                                PAUL (V.O.)

                   Nyob licas lawm xwb nas koj na?

                   Nrhiav tau tsev lawm los.

                                NPLEJ

                   Yog kawg nrhiav tau lawm.  Koj ua

                   abtsi xwb nas ob peb hnub no nas.

                                PAUL (V.O.)

                   Same old same old.  Puas nyiam

                   Minnesota thiab nas.

                                NPLEJ

                   Minnesota is okay.  Aub, twb yuav

                   txog caij Hmoob ncaws npas pem no.

                   Es koj thiab Lisa puas tuaj uasi

                   thiab nas.

                                PAUL (V.O.)

                   Twb yeej xav haistias yuav tuaj

                   thiab no thiajli hu tuaj rau koj.

                   Koj puas hnov PajNtaub moo thiab nas.

                                NPLEJ

                          (tusiab)

                   Kuv hu naghmo lawm thiab tabsis

                   PajNtaub tsis nyob tsev lawm.

                                PAUL (V.O.)

                   Tejzaum nws tawm mus qhovtwg lawm

                   xwb.  Anyway, tejzaum li ib vij

                   tomntej no ces nyaj kuv tuaj txog

                   lawm.

                                                    (CONTINUED)

  77   CONTINUED:                                                    77

                                NPLEJ

                   Okay...

                          (nres)

                   Okay...

                          (Luag)

                   Ces ua li os...  Yeah, sib ntsib

                   dua os.

  78   INT. APARTMENT 2 - BATHROOM - HMONTUJ                         78

       Nplej txhuamhniav.  Txhuamhniav tas nws tawm hauv hoobnab.

  79   INT. APARTMENT 2 - CHAV NOJMOV - HMONTUJ                      79

       Nplej sawv saib lub txee ntawv.  Nws tub ntivtes txav nrhiav

       ntawv los nres.  Nws thau phauntawv los saib.

  80   INT. APARTMENT 2 - CHAV NYOB - HMONTUJ                        80

       Daimduab tsom tom chav nojmov mus rau Nplej zaum ntawm rooj

       nyeem ntawv.  Nws rualos thiab tsa tobhau los rau tom chavnyob.

  81   INT. APARTMENT 2 - TSEVMOV - HMONTUJ                          81

       Nplej nqa phauntawv tshwm.  Nws qhib tubtxias thiab thau

       milk haus.

  82   INT. APARTMENT 2 - CHAV PW - HMONTUJ                          82

       Lub closet rua.  Nplej hnav khaubncaws pw.  Nws nce rau saum

       txaj.  Phauntawv thiab lub notebook nyob ibsab.  Nplej khaws

       lub notebook ntawm ibsab.  Nws ntausntawv.

  83   EXT. APARTMENT - HMONTUJ                                      83

       Daimduab tsom nramqab tsobntoo mus rau ntawm qhovrais.  Lub

       qhovrais pom teebtaws.  Ib lub tsheb khiav nram kev.

       Daimduab txav ntawm tsobntoo mus rau nram kev.  Nramqab

       hauvpaus ntoo pom ib lub nrobqaum txivneej.  Nws tig mus rau

       nram kev tabsis daimduab txav ceev tshaj qhov peb pom nws

       lub ntsejmuag tseeb.

  84   INT. APARTMENT 2 - CHAV NYOB - HMONTUJ                        84

       Chav nyob ntsiagto.

  85   CLOSE UP - DOLL - HMONTUJ                                     85

       Tus doll nyob hauv lub tub iav.

  86   INT. APARTMENT 2 - CHAV NYOB - HMONTUJ                        86

       Ntsiagto.  Daimduab txav ntawm chav nyob mus rau chav nojmov.

       Hauv pemteb ntawm tsob nroj pom nplooj swb mus ntawm

       qhovrooj tsev mov.

       Daimduab los xauj hauv tsev mov; ntsiagto, thiab fee mus rau

       ntawm sab laug.  Daimduab swb taugkev los ntawm qhovrooj txaj.

       Daimduab txav ntawm cov khaubncaws hauv pemteb nce mus saum

       txaj.  Nplej pw uantsais npog pam txog ntawm duav.  Daimduab

       txav ntawm Nplej kotaws taugkev ncetoj los ntawm duav. Lub

       notebook txawb ntawm ibsab taws.  Daimduab tshoom mus rau

       Nplej ntsejmuag.  Nws rua muag.  Ntawm ibsab pom EMILY, 18

       xyoo, pw uantsais tig tuaj rau Nplej.  Emily daim tawv nqaij

       nphob li txhuv nplaum.  Nws li qhovmuag, qhovntswg thiab

       qhovncauj los ntshav.  Ntsim ntshai tabsis muaj ibtsos

       tusiab.  Emily fee poob tom ntug txaj.  Nplej ceeb yam tsis

       dag.

                                NPLEJ

                          (qw)

                   Ab!

       Nws sawv tsees ua qhovmuag cuspliav los sawv ntawm taw txaj.

       Nws hauvsiab pov rhawvrhees.  Peb pom cov pa dawb tawm

       txhuazaum Nplej uapa loj.  Nplej tswjsiab nyabduav khoov

       saib tom ntug txaj.  Tsis pom abtsi.  Nplej txhaisruam

       rovqab tawm hauv txaj.  Nws los sawv ntawm qhovrooj.

       Hnov suab menyuam ntxhais luag.  Nplej tig tuaj rau peb.

       Ntawm Nplej hauvntej ib lub cev pom txijduav khiav hla

       daimduab.  Lub cev khiav dhau, Nplej nqos qaubncaug.

       Daimduab txav ze zujzus mus rau Nplej.

  87   INT. APARTMENT 2 - CHAV NOJMOV - HMONTUJ                      87

       Nplej tshwm.  Nplej kotaw mus tsum txoj phuam xim liab hauv

       pemteb.  Nplej dauv muag rau txoj phuam.  Txoj phuam swb mus

       rau pem chav nyob. Daimduab mus txuas pom MaivNtxawm, hnav

       khaubncaws Hmoob, sawv tig nrobqaum tuaj rau Nplej.

       MaivNtxawm tig los.

                                MAIVNTXAWM

                          (hais qeeb thiab muag)

                   Koj tuaj los.

       Nplej yoob thiab ntshai.  MaivNtxawm yojteg caw Nplej.

       Nplej txhaisruam majmam los sawv ntawm MaivNtxawm nrobqaum.

       MaivNtxawm fee thiab tawtes rau lub closet tim phobntsa.

       Nplej txav qeeb mus ntawm lub closet.  Nplej tig rov los.

       MaivNtxawm ua ntsejmuag luag.  Nplej tsa tes mus qhib

       qhovrooj yam ntshai. Nplej qhib qhovrooj.  Daimduab txav

       ceev mus hauv lub closet dubnciab.

  88   INT. APARTMENT 2 - CHAV PW - HMONTUJ                          88

       Nplej pw ntxeevtiaj tsim hauvplawv txaj.  Nws fee qeeb mus

       ntawm ibsab tsis pom abtsi.  Nws tig mus rau lwm sab; ntawm

       qhovrais pom nag los.  Ntaub qhovrais tshuab los hauv tsev.

       Hnov suab qhovrooj qhib.  Nplej fee mus ntawm qhovrooj. Lub

       qhovrooj nthuav loj zujzus.  Nplej ntshai.Emily plobhau

       ntxhov, daim tawv tsis tuaj ntshav nrog rau qhovmuag,

       qhovntswg thiab qhovncauj los ntshav tshwm ntawm qhovrooj.

       Emily tig los hauv txaj.

       Nplej qw tsis nto.  Nws nti co xwbpwg tsis xav cev.  Emily

       nam los hauv txaj.

  89   INT. APARTMENT 2 - CHAV PW - SAWVNTXOV                        89

       Nplej qw tsim saum txaj.  Nws tig rau ntawm qhovrooj.  Tus

       ntsialiajrooj tseem liaj.  Nplej tig los saib ob sab txaj

       tsis pom abtsi.  Nws tsa tobhau rau tim qhovrais pom duab

       tshavntuj sawvntxov.  Nplej tso tobhau rovqab rau ntawm

       hauvncoo; tso siab.

  90   INT. APARTMENT 2 - QHOVROOJ CHAV DADEJ - NRUABHNUB            90

       Hnov suab dej los tu.  Nplej khi phuam ntawm duav tawm.  Nws

       nres thiab tig los rau tom tsevmov.  Uapa loj mentsis.

  91   INT. APARTMENT 2 - TAWNTAIS/QHOVROOJ TXUAS - NRUABHNUB        91

       Nplej sawv saum lub rooj hloov teeb.  Nws nqis thiab nta

       teeb.  Teeb cig.

  92   INT. APARTMENT 2 - CHAV NYOB - NRUABHNUB                      92

       Nplej ntaus xovtooj.

                                NPLEJ

                   Nyob zoo os.  PajNtaub puas nyob

                   tsev lawm os.

                          (nres)

                   Aus kuv yog Nplej os.

                          (nres)

                   Aus.  Koj puas paub nws mus qhovtwg

                   lawm.

                          (nres)

                   Ibpliag nws los txog tsev no ces

                   koj pab

 hais qhia nws hais tias

                   kuv hu tuaj rau nws no os.

                          (nres)

                   Aws.  Uatsaug os.

       Nplej khwb xovtooj.

  93   CLOSE UP - TOASTER                                            93

       Bread tawm.

  94   INT. APARTMENT 2 - TSEV MOV - NRUABHNUB                       94

       Nplej pleev bread.  Nws hliv milk.

  95   INT. APARTMENT 2 - CHAV NOJMOV - NRUABHNUB                    95

       Nplej tshwm.  Nws los zaum ntawm chav nyob.  Nplej noj

       sanwich. Nplej tso sandwich tseg thiab sawv los ntawm

       qhovrais. Nws qhib qhovrais saib nraumzoov.  Daimduab txav

       ntawm Nplej nrobqaum mus rau sab nrauv.  Peb pom lub

       ntiajteb tshiabkhiv.

  96   EXT. APARTMENT - QHOVROOJ TAG - NRUABHNUB                     96

       Nplej tshwm.  Nws muab mail thiab tig mus rau ntawm kev.

       Ibtug POGLAUS txhaisruam ntawm sidewalk saib tuaj rau Nplej.

       Tus poglaus ntxim tsis tau laug.  Nplej yojteg.  Tus poglaus

       fee taugkev yam maj.  Nplej tso tes tsis nkagsiab.  Nplej

       tig los cov qhovrais - tshooj ib.  Txhua lub qhovrais kaw

       tabsis ib qhovrais npog ntaub tsis ntom.  Hauvtsev tsausntuj

       nti.  Peb pom li muaj neeg hauv tsev saib Nplej.  Nplej tsa

       tobhau mus saum qhovrais - tshoob ob.

  97   INT. APARTMENT 2 - CHAV NYOB - NRUABHNUB                      97

       Qhovrooj qhib.  Nplej pov ntawv rau ntawm rooj.  Nws fee rau

       ntawm lub closet.  Nplej txav mus ntawm lub closet. Nws sawv

       nrog lub siab tshee.  Nws qhib.  Lub closet tsis muaj abtsi.

       Nplej tso pa loj.

                                NPLEJ

                   Npaumsuav xwb.

  98   EXT. APARTMENT 2 - TSEV NOJMOV - HMONTUJ                      98

       Neeg taugkev nraumzoov.  Nramqab phobntsa iav PajNtaub thiab

       BEN, 27 xyoos, zaum ntawm rooj nojmov.

  99   INT. APARTMENT 2 - TSEV NOJMOV - HMONTUJ                      99

       Ben thiab PajNtaub noj mov.

                                BEN

                   Kuv zoosiab uas koj tawm tuaj nrog

                   kuv nojhmo hmo no.

                                PAJNTAUB

                   Yog neeg lawm ces yeej yuav tau

                   nojmov.

                                                    (CONTINUED)

  99   CONTINUED:                                                    99

       Ib tug hluasnkauj txhaisruam los dhau.  Nws tsa tes rau Ben.

       Ben tsa tes rovqab.

                                PAJNTAUB

                   Phoojywg los.  Zoo li cov neeg

                   ntawm no paub koj zoo heev li.

                                BEN

                   Tejzaum ntshe yog kuv tuaj ntawm no

                   heev hwv lawm xwb.  Aus PajNtaub,

                   koj puas nco thaum peb tseem kawm

                   ntawv uake.  Tsis xav haistias kuv

                   yuav rovqab tau ntsib koj dua rau

                   lwm lub ntuj.  Kuv twb xav



                   haistias koj yuav txiv lawm.

       PajNtaub mluas mentsis tabsis hloov los luag sai.

                                PAJNTAUB

                   Tsis xav haistias koj yuav muab kuv

                   saib yoojyim tag npaum li.  Los yog

                   koj pom kuv laus dhau hnubnyoog hwv

                   lawm.

                                BEN

                          (luag)

                   Saib koj tseem zoo li thawjzaug kuv

                   pom koj.  Tsuas yog.

                                PAJNTAUB

                   Tsuas yog.

                                BEN

                   Tsuas yog koj loj los tau ibtug

                   pojniam ntxim nyiam tshaj qhov kuv

                   xav tau.  Ntshe yeej yog tiag.  Tej

                   tug neeg yug

 los yeej muaj hmoo

                   tshaj lwm tus.  Kuv saib koj mas

                   zoo li tus tswmciaj uas cig tau

                   tsuas ntsa dav zujzus raws caijnyoog.

                                PAJNTAUB

                   Koj puas xav haistias wb laus txaus

                   lawm

 uas yuav hais lus dhau ntawm

                   daim tawv...  Koj tsis tau qhia rau

                   kuv tias vim licas koj tsis tau

                   muaj pojniam.

                                                    (CONTINUED)

  99   CONTINUED:  (2)                                               99

                                BEN

                   Lub siab hlawv puas tsaugzaus los

                   tau tabsis cig nplaim tau ibzaug

                   xwb.  Laus li koj thiab kuv no lawm

                   ces ntshe wb ob

 lub siab twb mob

                   dua los lawm ib ob zuag.  Tabsis

                   tibneeg lub siab no txawvtxav.

                   Tabtxawm kuv tus kheej los twb tsis

                   nkagsiab tsheejchim.  Koj haistias

                   vim licas kuv tsis muaj pojniam.

                   Ntshe kuv laus hwv lawm pob. 

 Koj

                   puas xav kuv puas tsimnyog tusiab

                   rau kuv tuskheej thiab.

       PajNtaub luag.  Ben luag.

 100   EXT. KEV TSHEB - HMONTUJ                                     100

       Hmo cua tus tabsis mloog tau muaj kev sib hlub nplawm saum

       huabcua.  Teeb faisfab ntawm kev ntsa tuaj ntsoo ib khub

       nkaujnraug txhaisruam.  Nkawv los dhau Ben thiab PajNtaub;

       tabtom taugkev.

                                PAJNTAUB

                   Tsausntuj no tseem muaj neeg

                   taugkev thiab.

                                BEN

                   Tejzaum ntevntev lawm nkawv mam

                   rovqab tau rov los sibntsib.

                   Taugkev ibzaug uake ua chaw nco cia.

                   Tsam ib hnub twg nyias ho yuav mus

                   nyias ibqhov.

                          (fee rau PajNtaub)

                   Uas yog tiag.  PajNtaub, koj yuav

                   nyob hauv zos no ntev npaum licas?

                                PAJNTAUB

                   Seb lub zos no yeem kuv no ntev

                   npaum licas.  Uacas txawmsiv dhuav

                   kuv lawm os.

                                BEN

                          (luag)

                   Nyuamqhuav tuaj txog xwb txawmsiv

                   yuav nrhiav kev khiav lawm thiab los.

                                PAJNTAUB

                          (nyo tobhau rau nws tuskheej)

                   Tsis mus qhovtwg lawm.

 101   EXT. KEV TSHEB - HMONTUJ                                     101

       Daimduab pom deb.  Ben thiab PajNtaub txhaisruam ntawm ntug

       kev los ntawm lub tsheb.

 102   EXT. PAJNTAUB TSEVNEEG TSEV - HMONTUJ                        102

       Lub tsheb los nres ntawm ntug kev.  Ben tawm los qhib

       qhovrooj rau PajNtaub.  PajNtaub tawm.

                                PAJNTAUB

                   Hmo no kuv muaj kev lomzem.

                                BEN

                   Kuv zoosiab tau hnov li ntawd.

                   Tabsis kuv twb coj koj los tsis tau

                   txog

 tsev.  Kuv coglus rau koj

                   niam haistias kuv yuav coj koj los

                   kom txog ntawm qhovrooj.

                          (tsa tobhau rau ntawm qhovrooj)

                   Tshuav kaum tawm ruam.  Txhob cia

                   kuv ua ib tug neeg tsis tuav lus.

                                PAJNTAUB

                   Koj tseem sawv ntawm no.  Kuv xav

                   haistias taugkev nov mus rau pem

                   qhovrooj yuav tsis muaj neeg phem

                   kam los ze.  Uatsaug koj.

                                BEN

                   Tsis txhob uatsaug.

                                PAJNTAUB

                   Sibntsib dua.

                                BEN

                   Kuv xav li ntawd thiab.  Sibntsib dua.

       Ben sawv saib PajNtaub txhaisruam mus ntawm qhovrooj.

       PajNtaub qhib qhovrooj thiab tig tuaj yojteg rau Ben.  Ben

       yojteg rov.  PajNtaub kaw qhovrooj.  Been zoosiab twjywm rau

       nws tus kheej nkag hauv tsheb.  Lub tsheb tawm.

 103   INT. PAJNTAUB TSEVNEEG TSEV - HMONTUJ                        103

       PajNtaub tshwm ntawm chav nyob.  NIAMNTXAWG, PajNtaub niam,

       tshwm tom tsevmov.

                                NIAM NTXAWG

                   Koj twb los lawm los.

                                PAJNTAUB

                   Aws.

                                                    (CONTINUED)

 103   CONTINUED:                                                   103

                                NIAM NTXAWG

                   Tub Ben twb rovqab lawm los cas nws

                   tsis los tsev nas.

                                PAJNTAUB

                   Ben mus tsev lawm.  Txiv lawv mus

                   abtsi tag lawm nas.

                                NIAM NTXAWG

                   Tub nyob tom txaj saibntawv.  Koj

                   txiv ces puagta SoobLis tuaj tos

                   mus pab lawv haisxim lawm.  Tejzaum

                   tagkis mam los.

 104   INT. PAJNTAUB TSEVNEEG TSEV - TSEV MOV - HMONTUJ             104

       PajNtaub ntxuav taisdiav.  NiamNtxawg hlais nqaij.

                                NIAM NTXAWG

                   Ntev ntev lawm mam rov sibntsib dua

                   es koj puas nyiam Ben thiab nas.

                                PAJNTAUB

                   Tsis paub es.

                                NIAM NTXAWG

                   Tsuas lawv ho nyiam yus thiab ces

                   lam tham los mas.  Kuv saib mas zoo

                   li tub Ben nyiam koj kawg.

                                PAJNTAUB

                   Xyov es.  Ntshe nws twb muaj nws li

                   hluasnkauj coobcoob lawm os.

                                NIAM NTXAWG

                   Yuav yuav txiv ces rua qhovmuag

                   thiaj li tsis yuavkev.  Yuav tus

                   luag nyiam yus heev dua yus nyiam

                   luag thiaj li kav ntev.  Yog thauv

                   koj ua ibsiab tham tub Ben ces

                   ntshe tamsimno neb twb muaj ib ob

                   tug menyuam lawm.  Mus caum caum



                   Nplej ces khuam yus lub neej xwb.

                   Aus, hais hais koj niag Nplej no

                   twb tsis ncoqab lawm.  Puasta Nplej

                   hu xovtooj tuaj tabsis koj tsis

                   nyob tsev lawm.

                                PAJNTAUB

                          (nres tsis ntxuavtais)

                   Nws puas hais abtsi.

                                                    (CONTINUED)

 104   CONTINUED:                                                   104

                                NIAM NTXAWG

                   Nws haistias yog koj los no ces

                   qhia rau koj haistias nws hu tuaj.

                   Es hnov haistias Nplej khiav lawm

                   no es nws mus nyob rau qhovtwg lawm

                   nas.

                                PAJNTAUB

                   Minnesota.

 105   INT. PAJNTAUB TSEV - TUB CHAV - HMONTUJ                      105

       TUB, 23 xyoos, saibntawv.  PajNtaub tshwm ntawm qhovrooj.

       Tub fee mus rau nws.

                                TUB

                   Zoo licas xwb?

                                PAJNTAUB

                   Abtsi?

                                TUB

                   Koj tsis nrog Ben mus nojmov hmo no

                   los?

                                PAJNTAUB

                   Mus.  Tabsis...

       Nkawv sib saib ibplias.

                                TUB

                   Koj tseem xav txog nws puasyog?

                          (luag mentsis thiab

                          uapa loj)

                   Koj puas tau nrog Nplej tham li nas?

       PajNtaub nyo tobhau; tusiab.

 106   INT. PAJNTAUB CHAV PW - HMONTUJ                              106

       PajNtaub tshwm ntawm qhovrooj.  Nws los zaum ntawm txaj nrog

       lub ntsejmuag mluas.  Nws tig rau ntawm rooj.  Nplej daim

       duab txawb saib rovqab rau PajNtaub.  Pom ntawv sau ntawm

       daim duab, "Hlub ibtxhis, Nplej."

 107   EXT. LAUDRAMAT - HMONTUJ                                     107

       Pom nraumzoov mus rau hauv tsev.  Nplej zaum ibleeg nyeem

       ntawv puab phobntsa tsev.

 108   INT. LAUDRAMAT - HMONTUJ                                     108

       Nplej nyeem ntawv.  Nws fee mus ntawm iav.  Pom ib tug

       menyuam ntxhais sawv sab nraumzoov saib nws.  Nplej ceeb

       mentsis. Tamsim ntawd hnov lub suab cav ntxhua khaubncaws

       nres. Nplej fee raws lub suab.  Nws rov tig los rau ntawm

       qhovrais. Tsis pom abtsi.

 109   INT. LAUDRAMAT - HMONTUJ                                     109

       Nplej thau khaubncaws hauv cav rau hauv tawb.  Lub vollet

       tawm hauv hnabris poob rau hauv pemteb.  Nplej khoov khaws

       lub vollet lo dej.

 110   INT. LAUDRAMAT - HMONTUJ                                     110

       Nplej khaws khaubncaws rau hauv cav ziab khaubncaws.  Nws

       nias lub tswb.  Lub cas tig.  Nws fee los zaum ntawm rooj.

       Nplej thau lub vollet lo dej los nthuav.  Nws thau ib daim

       duab zujzus los so.  Pom PajNtaub daim duab.  Nplej nres rho

       ntivtes phlws daim duab.  Nws luag nrog tusiab.

 111   EXT. LAUDRAMAT - HMONTUJ                                     111

       Nplej nqa tawb khaubncaws tawm los ntawm tsheb.  Nram qubqab

       pom ib lub cev tsaus txhaisruam mus nramqab tsev.  Nplej fee

       rovqab.  Tus pojduab mus ploj nram tsev.  Nplej tsis pom.

 112   INT. APARTMENT 2 - CHAV NYOB - HMONTUJ                       112

       Nplej nqa tawb khaubncaws tshwm.  Nws txhaisruam los ncaj

       lub xovtooj.  Nws nres saib.  Pom 0 ntawm lub answer machine.

       Nplej khaws lub xovtooj los tuav tabsis tsis muaj zog txaus

       ntaus xovtooj.  Nplej khwb xovtooj.

 113   INT. APARTMENT 2 - CHAV NYOB - HMONTUJ                       113

       Pom tv taws.  Nplej muab pas ntsaws tsho.  Rua lo, Nplej tig

       los rau phauntawv diary ntawm rooj.

 114   INT. APARTMENT 2 - CHAV PW - HMONTUJ                         114

       Teeb taws ntawm ceskaum txaj.  Nplej pw txheem xwbpwg nrog

       pam vov txog ntawm hauvsiab.  Nws nyeem phauntawv diary.

                                EMILY (V.O.)

                   Lub 9 hli hnub tim 3.  Ua neeg nyob

                   nyias muaj nyias hmoov.  Ntiajteb

                   muaj nruabhnub hmontuj.  Rau luag

                   lwm tus thaum ruamuag ces tsis nco

                   qab ntshai abtsi.

                                (MORE)

                                                    (CONTINUED)

                                                                  34.

 114   CONTINUED:                                                   114

                                EMILY (V.O.; CONT'D)

                   Tabsis kuv, tabtxawm tus npausuav

                   phem tshajplaws los tseem tsis

                   txausntshai npaum nruabhnub.  Kuv

                   yeej mloog tau.  Txhua hnub kuv tus

                   mob loj zujzus lawm.  Tagkis yuav

                   rovqab yog hnub kuv mus cuag kws

                   khomob.  Tabsis kuv paub yam mob no

                   yeej kho
tsis tau.  Cancer, kuv tus

                   npausuav phem nruabhnub.

       Nplej khwb phauntawv; tusiab.  Nplej tso phauntawv twjywm

       rau saum rooj.  Nws tua teeb.

 115   EXT. KEV TAUG - SAWVNTXOV                                    115

       Pom neeg taugkev.

 116   EXT. APARTMENT 2 - PORCH - SAWVNTXOV                         116

       Nplej tshwm.  Nws ntswjduav; tig mus nram qabtshav. EMILY,

       18 xyoo - ntxim nyiam, nthua nroj hauv teb paj.

 117   EXT. TEBPAJ - NRUABHNUB                                      117

       Emily nthua nroj nyohau-nyes rau nws txoj haujlwm.  Nplej

       tshwm nramqab.

                                NPLEJ

                   Nyob zoo sawvntxov os.

                          (Emily tsa tobhau)

                   Cog paj los.

                                EMILY

                   Koj yuavtsum yog tus txivneej

                   nyuamqhuav los nyob sab tsev sauv.

                                NPLEJ

                   Yog kawg.  Koj nyob ntawm no thiab

                   los. Tsis muaj leejtwg qhia kuv

                   tias muaj neeg nyob lub tsev sab hauv.

                                EMILY

                   Txivntxawm tsis tau qhia koj los.

                                NPLEJ

                   Qhia abtsi?

                                EMILY

                   Txivntxawm haistias koj los txawv

                   zos los no es koj los qhovtwg los nas.

                                                    (CONTINUED)

                                NPLEJ

                   Kuv los nram qab teb los.

                                EMILY

                   Aus.

       Emily tawm los rub txoj hluas tso dej ywg paj.

                                EMILY

                   Xav licas ho tsiv los pem no nas?

                                NPLEJ

                   Nyob nrav ntev ntev lawm.  Xav

                   haistias los nyob pem no ibntus seb

                   ho zoo licas.

                                EMILY

                   Los mas.  Los nrog peb nyob pem no

                   seb ho puas xav nyob thiab mas.  Es

                   koj ua abtsi nas?

                                NPLEJ

                   Aus, kuv sauntawv.

                                EMILY

                   Sauntawv?

                                NPLEJ

                   Movie.

                                EMILY

                   Aus.

                          (tso dej tseg.  Tig

                          ibsab, tso pa thiab

                          rov los rau Nplej)

                   Zoosiab tau ntsib koj os.  Xav

                   haistias koj yuav txaussiab nrog

                   peb nyob ntawm no thiab.

       Emily txav.

                                NPLEJ

                   Sib ntsib dua.

       Nplej tig saib Emily mus ploj ntawm qhovrooj.

 118   INT. PAJNTAUB TSEV - CHAV NYOB - SAWVNTXOV                   118

       PajNtaub nqis tawntais.  Tswb qhovrooj nrov.  Nws mus qhib

       qhovrooj.  Ib tug menyuam tub tuav ib respaj.

                                                    (CONTINUED)

                                TUB XAPAJ

                   PajNtaub Xiong puas nyob tsev ne?

                                PAJNTAUB

                   Kuv yog PajNtaub mas.

       Tus menyuam tub cev respaj rau PajNtaub.

                                TUB XAPAJ

                   Tijlaug muab cov paj no rau koj.

       PajNtaub txais paj.

                                PAJNTAUB

                   Uatsaug os.  Aus, Koj tus tijlaug

                   yog leejtwg?

       Tus menyuam tub co tobhau.  Nws tawm.

       PajNtaub muab daim card los nyeem.  Peb pom ntawm daim card

       sau, "Nyobzoo sawvntxov. Kuv sawm nram kev tos koj - Ben".

       PajNtaub tsa tobhau.  Ben sawv puab lub tsheb.

 119   EXT. NTUG KEV - NRUABHNUB                                    119

       Ben sawv puab lub tsheb.  PajNtaub nqa respaj los.

                                PAJNTAUB

                   Uatsaug os.

                                BEN

                   Uatsaug abtsi?

       PajNtaub saib cov paj.

                                BEN

                   Koj tsimnyog uatsaug rau tus neeg

                   tu paj dua kuv.  Koj twb npaj tau

                   lawm los?

                                PAJNTAUB

                   Npaj abtsi?

                                BEN

                   Naghmo kuv nrog ib tug phoojywg

                   tham.  Kuv qhia rau nws haistias

                   koj tabtom nrhiav haujlwm.  Nws

                   haistias nws muaj ib haujlwm tabtom

                   nrhiav neeg.  Kuv xav haistias txoj

                   haujlwm ntawd yuav muaj hmoo heev

                   yog koj mus sim.

                                                    (CONTINUED)

                                PAJNTAUB

                   Uatsaug -- tabsis koj tsis txhob

                   tabkaum nrhiav haujlwm rau kuv.

                                BEN

                   Ib tug phoojywg nrhiav haujlwm rau

                   ib tug phoojywg.  Qhov ntawd kuv

                   xav tias yog lawm.  So, koj twb

                   npaj tau lawm los?

       PajNtaub tig rau respaj.

 120   EXT. FARMERS MARKET - SAWVNTXOV                              120

       Daimduab tsom rau ntawm res paj nyob saum rooj.  Ib

       txhaistes khaws respaj.  Daimduab tsa caum txhaistes.  Nplej

       sawv nramqab lub rooj tuav res paj saib.

 121   INT. TSEV MUAG KHOOM - NRUABHNUB                             121

       Nplej nqa lub xauv los luj.

                                CASHIER

                   Yuav xauv mus muaj chaw siv los.

                                NPLEJ

                   Npausuav tsis zoo es lam yuav xwb.

 122   INT. APARTMENT 2 - CHAV NYOB - NRUABHNUB                     122

       Nplej nqa respaj thiab lub xauv tshwm.  Nws pov lub xauv rau

       ntawm rooj.  Nws mus nres ncaj lub xovtooj.  Nws puag tsuas

       paj khawv lub xovtooj hu.  Suab nrov.  Muaj neeg txais.

                                TUB (V.O.)

                   Hello.

                                NPEJ

                   Hey Tub.  Nyob licas lawm xwb?

                                TUB (V.O.)

                   Hey Blade.  Tseem nyob li qub thiab.

                   Koj ne?  Minnesota zoo licas xwb?

                                NPLEJ

                   Lawv haistias muaj snow loj heev

                   tabsis kuv tseem tau tos plaub hlis

                   ntxiv.  Aus, PajNtaub puas nyob

                   tsev lawm?

                                                    (CONTINUED)

                                TUB (V.O.)

                   Sorry, puagta Ben tuaj coj PajNtaub

                   mus nrhiav haujlwm lawm.  Ibpliag

                   nws los txog lawm.  Kuv mam hais

                   rau nws hu rovqab tuaj rau koj.

                                NPLEJ

                   Ces ua li os.  Take care of

                   yourself man.

                                TUB (V.O.)

                   Same to you too.  Bye.

       Tusiab ntawm Nplej ntsejmuag.  Nws fee mus nramqab.  Emily

       tuav lub phaj nrog sandwich tshwm tom tsev mov.  Nplej lub

       ntsejmuag muaj xim tabsis tsis ntev.

                                NPLEJ

                   Aus, koj tuaj los.

                                EMILY

                   Ws.

                          (saib lub xovtooj

                          ntawm Nplej tes)

                   Nrog leejtwg tham nas?

                                NPLEJ

                   PajNtaub.

       Emily saib paj ntawm Nplej xubntiag.

                                EMILY

                   Paj rau leejtwg nas?

                                NPLEJ

                   PajNtaub.

                                EMILY

                   Hluasnkauj los.

                          (ntsiagto)

                   Mobsiab los.

       Nplej luag meme.  Nws khwb xovtooj thiab muab paj tso ntawm

       rooj.  Emily cev paj rau Nplej.  Nplej txais.

                                NPLEJ

                   Thanks.

       Nplej los zaum tom chav nyob.  Emily khawv revpaj.

                                                                  39.

 123   INT. APARTMENT 2 - CHAV NYOB - NRUABHNUB                     123

       Nplej zaum ntawm rooj sauntawv.  Lub computer twb taws.

       Emily nqa lub khob iav ntim dej nrog paj.  Nws muab lub khob

       txawb ntawm rooj.  Emily fee rau cov pajntaub ntawm qhovrais.

       Nws luag mentsis.

                                EMILY

                   Nws nyob qhovtwg nas?

                                NPLEJ

                   Leejtwg?

                          (Emily muab daim

                          pajntaub tso ntawm xubntiag)

                   California.

                                EMILY

                   Txoj kev hlub cas yuav nyob deb

                   ualuaj li.

                          (ntsiagto)

                   Tagkis no kuv tuaj tabsis koj tsis

                   nyob tsev lawm.  I hope you like

                   the sandwich.

                                NPLEJ

                   Uatsaug os -- tsis ua licas.

                   PajNtaub wb nyob uake tau tsib

                   xyoos.  Tabsis nws xav rovqab mus

                   nrog nws niam nws txiv nyob.

                                EMILY

                   Uacas?

                          (ntiagto.  Emily tig

                          rau lub notebook)

                   Sau abtsi nas?

                                NPLEJ

                   Aus nov yog zaj dabneeg tseem sau

                   tsis tau tas.  Yog sau txog ib

                   tsevneeg nyob tebchaws ntuj qubqab.

                   Ib tug pojniam txoj kev hlub rau

                   nws tus txiv.

                          (Emily ua ntsejmuag

                          tsis nkagsiab)

                   Lub sibhawm tsovrog tabsis txoj kev

                   hlub muajnqis.  Tus txiv mus tuarog

                   lawm.  Tus pojniam nyob tomqab tu

                   nkawv cov menyuam.  Nws vam tias ib

                   hnub nws tus txiv yuav rovqab los.

                   Tabsis tusiab.

                                EMILY

                   Vim licas?

                                                    (CONTINUED)

                                NPLEJ

                   Tusiab tus txiv raug nyajlaj tua

                   tuag lawm.

                                EMILY

                   Tabsis tus pojniam tsis paub li ntawd.

                                NPLEJ

                   Tsis yog.  Qhov tiag tus pojniam

                   yeej hnov xov lawm.  Tabsis nws

                   tseem tswjsiab nyob tos.

                                EMILY

                   Yog vim licas?

                                NPLEJ

                   Qhovntawd tseem tsis tau tau sau.

                                EMILY

                   Ntxim yuav yog ib zaj dabneeg khuam

                   siab.

                          (tig rau tom tsev mov)

                   Kuv yuav tau mus lawm.

       Nplej tso lub ntsejmuag yeem.

 124   INT. CHAW NOJ MOV - HMONTUJ                                  124

       Ben zaum ntawm rooj.  PajNtaub tshwm.  Ben sawv rub rooj rau

       PajNtaub zaum.

                                PAJNTAUB

                   Uatsaug os.

       Ben zaum.

                                PAJNTAUB

                   Ntshe koj twb tos kuv ntev lawm vob.

                                BEN

                   Kuv nyuam qhuav los zaum nov xwb.

 125   EXT. APARTMENT 2 - CHAV NYOB - TAVSU                         125

       Nplej tshwm.  Nws mus ntawm luv.

 126   INT. CHAW NOJ MOV - HMONTUJ                                  126

       Ben thiab PajNtaub zaum ntawm rooj.  Tus waitress cev menu

       rau nkawv.

                                                                  41.

 127   EXT. TSEV MOVIE - TAVSU                                      127

       Tsheb los nres.  Nplej tawm.  Nws txhaisruam mus hauv tsev

       ua movie.

       *****************************

 128   INT. CHAW NOJ MOV - HMONTUJ                                  128

       Pom neeg nojmov desdaws.  Daimduab txav mus rau Ben thiab

       PajNtaub zaum ntawm ceskaum.

                                BEN

                   Koj mus nrhiav haujlwm licas xwb.

                                PAJNTAUB

                   Koj tus phoojywg yuav kuv ua haujlwm.

                                BEN

                   Zoo heev lawm los mas.  Kuv nrog

                   koj zoosiab thiab.

                                PAJNTAUB

                   Tabsis kuv paub haistias yog vim

                   koj es nws thiaj li muab txoj

                   haujlwm ntawd rau kuv.  Nws hais

                   rau kuv los hais rau koj tias yog

                   tej hnub koj tsis ua abtsi no hu

                   xovtooj mus nrog nws tham txog

                   haujlwm nyob Minnesota.

                                BEN

                   Yog tiag.  Kuv twb yuavluag tsis

                   ncoqab lawm.  Aus, koj ua abtsi lub

                   vij so 4th of July tomntej no.

                                PAJNTAUB

                   Tsis ua abtsi thiab.  Muaj abtsi?

                                BEN

                   Yuav muaj kev lagluag sibtham nyob

                   Minnesota.  Kuv lam xav seb koj

                   puas khoom nrog kuv mus.

                          (ntsiagto)

                   Cia kuv mam rov qab nug koj dua lwm

                   hnub.

 129   INT. PAJNTAUB TSEV - HMONTUJ                                 129

       PajNtaub tshwm.  Nws los ncaj ntawm lub xovtooj.  Nws ntaus

       xovtooj.  Suab xovtooj nrov.

                                                                  42.

 130   INT. APARTMENT 2 - CHAV NYOB - HMONTUJ                       130

       Suab xovtoj nrov.  Lub tsev pom teeb taws tabsis tsis muaj

       Nplej.

 131   INT. PAJNTAUB TSEV - HMONTUJ                                 131

       PajNtaub khwb xovtooj.  Nws uapa loj.  Tub tshwm.

                                TUB

                   Nws tsis nyob tsev lawm los.

                                PAJNTAUB

                   Tejzaum nws tawm mus qhovtwg lawm?

                                TUB

                   So, koj yuav xaiv leejtwg?

                                PAJNTAUB

                   Seb leejtwg xaiv kuv.

 132   EXT. DOWNTOWN - KEV TSHEB - HMONTUJ                          132

       Pom tsheb khiav thiab neeg taugkev.  Ib hmo ntawm tibneeg

       tsausntuj lub neej.

       Note to self: Duluth scene.

 133   EXT. APARTMENT - HMONTUJ                                     133

       Tsheb los nres.  Nplej tawm.  Nplej los qhib lajkab los

       ntawm qhovrooj.  Ib tug miv dub zaum thaiv qhovrooj.  Nplej

       ceeb. Tus miv quaj.  Nplej sawv saib.  Tus miv sawv dhia

       tawm. Nplej saib raws tus miv.  Nws tig los xam ob cag.

 134   EXT. QHOVROOJ TAG - HMONTUJ                                  134

       Lub qhovrooj qos.  Hnov suab nce tawntais.

 135   EXT. APARTMENT - HMONTUJ                                     135

       Cua tshuab ntoo ntawm togtsev.  Daimduab tsa rau saum tsev.

       Pom teeb cig tsis thoob tsev.

 136   INT. APARTMENT 2 - TSEV DEJ - HMONTUJ                        136

       Nplej hnav khaubncaws pw tawm.  Nws los ntawm tsev mov. Hnov

       suab khob qhovrooj.  Nws mus qhib qhovrooj.  Paul sawv

       nraumzoov.

                                NPLEJ

                   Hej Paul.

                          (tuav tes thiab sibkhawm)

                   Koj twb tuaj txog thaumtwg lawm nas.

                                                    (CONTINUED)

                                                                  43.

 136   CONTINUED:                                                   136

                                PAUL

                   Nyuamqhuav tuaj txog tamsim no xwb

                   tiag.

       Nkawv los tsev.

                                NPLEJ

                   Zaum ntawm no.  Kuv mus nqa dej los

                   wb haus.

       Paul zaum ntawm sofa.  Nplej mus tom tsev mov.  Paul sawv

       sobntsuam chav nyob.  Nws mus nres ntawm qhovrais thiab

       ncaws tobhau li txaussiab.  Nplej rovqab los nrog ob hwj

       npias. Nws cev ib hwj rau Paul.

                                NPLEJ

                   Haus dej.

       Nkawv tsoo nplias.  Ibleeg haus ib pas.  Paul tsa tes mus

       kos ntaub qhovrais; fee mus rau Nplej.

                                PAUL

                   Koj xav tau chawv xivnyob kawg.

                   Uacas, nyuamqhuav los nyob nov xwb

                   koj txawm siv mus lob tej khoom no

                   qhovtwg los.

                                NPLEJ

                   Koj nyiam thiab.

                                PAUL

                          (ncaws tobhau)

                   Saib lub tsev no phim koj.

                                NPLEJ

                   Cov khoom feem ntau hauv tsev no

                   yog cov neeg nyob uantej cov.

                   Tejzaum lawv muaj siv lawm.  Lawv

                   tsiv lawm thiaj li tso tseg.  Yeah,

                   xis nyob thiab los mas.

                          (Paul xauj qhovrais)

                   Es hnub i koj haistias ibvij koj

                   mam tuaj txog.

                                PAUL

                          (fee los)

                   Xav li ntawm thiab.  Tabsis ho thov

                   tau vacation ntxov.  Qhovtiag kuv

                   xav haistias tuaj ntxov mentsis

                   thiaj li muaj sibhawm ncig uasi.

                                (MORE)

                                                    (CONTINUED)

 136   CONTINUED:  (2)                                              136

                                PAUL (CONT'D)

                          (tig thiab txhaisruam

                          los ntawm lub notebook)

                   Twb sau koj zaj movie tag lawm los

                   tsis tautau nas?

                                NPLEJ

                          (tig raws Paul)

                   Tseem tabtom sau thiab.  Tejzaum ib

                   ob hlis tomntej no nyajyuav sau tag

                   lawm.  Aus, koj tuaj es Lisa tsis

                   nrog koj tuaj los.

                                PAUL

                          (nyeem ntawv)

                   Lisa tseem khuam haujlwm.  Nws mam

                   caij nyobhoom lawvqab.

       Hnov xovtooj nrov.  Nplej tsa tes rau xovtooj.  Paul tsa

       puabtsaig.  Nplej mus teb xovtooj.  Paul nyo nyeem ntawv.

       Nplej tham xovtooj tig nrobqaum tuaj rau Paul; pom Paul

       nyeem ntawv nramqab.

                                NPLEJ

                   Hello.

                                LISA (V.O.)

                   Nplej los.

                                NPLEJ

                   Hey! Lisa.

       Paul tsa tobhau tavsiv tuaj rau Nplej.

                                NPLEJ

                   Nyob licas lawm xwb nas.  Oh, koj

                   puas xav paub leejtwg tabtom tuaj

                   txog ntawm no.

       Nplej tig los tsa tes zoosiab rau Paul.  Paul los ibyam.

       Nplej fee rovqab.  Paul tsa npias haus.

                                LISA (V.O.)

                          (suab tusiab)

                   Nplej kuv muaj xovxwm tsis zoo hais

                   qhia rau koj.

                                NPLEJ

                   Xovxwm abtsi nas?

                                                    (CONTINUED)

 136   CONTINUED:  (3)                                              136

                                LISA (V.O.)

                   Puagta tavsu Paul lawv caij nkoj

                   mus nuvntses.  Hmoov tsis muaj.

                   Dejntas nkoj nchuav tom plawv dej.

                   Lawv sawvdaws poob dej.  Thaum lawv

                   muab tau Paul los nws tag simneej

                   lawm.

                                NPLEJ

                          (dag ntshuav)

                   Txhob dag dag li ko os.  Paul twb.

       Nplej tig los nramqab.  Chav nyob qhuavqhawv.  Hauv pemteb

       pom hneevtaw dej.  Hwj npias txawb ntawm ibsab.  Hneevtaw

       dej nqhuab.  Nplej tig rau ntawm rooj.  Lub rooj pom ntubdej.

       Ntshai ntawm Nplej ntsejmuag.  Nws txav lub xovtooj deb

       mentsis tom pobntseg.  Nplej tso lub xovtooj poob.  Nws

       txhaisruam yam yoob los ntawm chavnyob.  Nplej zaum khwbywb

       kos hneevtaw dej los xuab.  Nplej tsa qhovmuag xam yam

       ntshai.  Nplej tig rau ntawm qhovrooj.  Lub qhovrooj majmam

       kaw.  Nws sawv txhaisruam majmam thiab ntshai mus ntawm

       qhovrooj.  Nws tsa tes tuav tus ntsialiajrooj tig.  Nplej

       rub qhovrooj ceev; qhuavqhawv.  Hnov suab txivneej quaj nrov.

       Nplej tig ntsejmuag rovqab ceev.  Nws txhaisruam ceev mus

       ntawm qhovrais.  Nplej dua ntaub qhovrais ceev.  Emily tus

       duab pom ntawm qhovrais.  Nplej tig los nramqab.

       Emily sawv hauv chav nojmov saib nws.  Nplej ntaubqab ceeb.

       Emily los ntawm Nplej.

                                EMILY

                   Muaj abtsi cas ua ntsejmuag cuag li

                   koj pom dab.

       Nplej tig rau lub qhovrooj; kaw.

                                EMILY

                          (ntshai)

                   Uacas nas?

                                NPLEJ

                   Paul.

 137   INT. APARTMENT 2 - CHAV NYOB - HMONTUJ                       137

       Nplej zaum ntawm rooj.  Emily sawv ibsab.  Nplej nrog lub

       ntsejmuag tsis nkagsiab.

                                                    (CONTINUED)

                                NPLEJ

                   Paul nyuamqhuav tuaj txog.  Wb

                   tseem haus npias sib tham tso lus

                   plhuav.  Paul nug seb kuv sau kuv

                   phauntawv puas tautau.

                          (tig rau lub notebook)

                   Xovtooj nrov.  Kuv mus teb xovtooj;

                   yog Lisa.  Lisa haistias...

                                EMILY

                   Koj yog Paul ib tug phoojywg zoo.

                   Tejzaum nws los saib koj ib zaug

                   ntxiv uantej nws mus xwb.

       Nplej tig rau lub qhovrooj tsis kaw.

 138   INT. APARTMENT 2 - CHAV NYOB - HMONTUJ                       138

       Pom moo tim phobntsa yog 11:45 pm.  Daim duab txav los rau

       Nplej zaum saib lub notebook; tsis sauntawv.  Nplej mos

       qhovmuag thiab fee rau lub phaj.

 139   INT. APARTMENT 2 - TAWNTAIS/QHOVROOJ TXUAS - HMONTUJ         139

       Nplej nqa phaj nqis tawntais los nres nraum qhovrooj tshooj

       ib.  Nws khob qhovrooj; ntsiagto.

 140   INT. APARTMENT 2 - TSEV MOV - HMONTUJ                        140

       Nplej tshwm.  Nws tso phaj rau hauv sink.

 141   INT. APARTMENT 2 - CHAV NYOB - HMONTUJ                       141

       Nplej tshwm.  Nws los khaws lub remote control thiab taws tv.

       Nws zaum ntawm rooj saib tv.  Nws rualo nkees tabsis tsis

       nyoo qi qhovmuag.

       Siab tv mentsis Nplej ncaws dabntub. Pom nraum qhovrooj los

       rau hauv tsev li muaj leejtwg tabtom xauj.  Nplej tig los

       rau qhovrooj thiab sawv kaw.

       Daim phuam liab ya los tsoo Nplej kotaw.  Nplej tsa tobhau.

       MaivNtxawm sawv tom qhovrooj chav nojmov.  Nws yojteg rau

       Nplej.  Nplej ceeb thiab tsis ntseeg qhov nws tabtom pom.

       Nplej qhovmuag cusciav.

       TV pom txaij.  Teeb faisfab ntsais.  Nplej tsa tobhau.  Teeb

       faibfab tuag ntawm chav nyob.  Hnov suab faisfab nrov tom

       chav nojmov.  Nplej tig raws.  Lub teeb ntawm chav nojmov

       pib ntsais thiab tuag.  MaivNtxawm txhaisruam ploj ntawm

       chav nojmov.  Nplej sawv qeeb txhaisruam caum mus tom tsev

       noj mov.

                                                    (CONTINUED)

       Pom MaivNtxawm lub nrobqaum txhaisruam tawm ntawm lub

       qhovrooj tsev mov.  Nplej tsa tobhau rau lub teeb faisfab

       ntawm tsev mov ntsais thiab tuag.  Nplej fee txhais ruam mus

       qhib qhovrooj. Nws saib raws tawntais.  MaivNtxawm mus ploj

       ntawm phobntsa tawntais.  Nplej tig rau lub teeb.  Lub teeb

       pibntsais. Nplej nqis tawntais ceev.

       Nplej ploj ntawm phobntsa tawntais.  Lub teeb tuag.

 142   INT. APARTMENT 1 - TAWNTAIS - HMONTUJ                        142

       Nplej nqis tawntais los nres ntawm qhovrooj.  Duab ci hauv

       basement tuaj.  Nplej khoov saib.  Pom daim siv liab sua

       ntawm tawntais ploj hauv basement.  Nplej majmam txhaisruam

       nqis tawntais.

 143   INT. BASEMENT - HMONTUJ                                      143

       Nplej tshwm.  Lub basement ntxhov thiab tsaus.  Tom kawg

       basement pom ib lub teeb, dai saum ceiling, yoj li raug cua

       tshuab.  Ibncig pom kev tsis dej.  Hauv qab lub teeb pom lub

       cev pojniam ntxhovhauv, hnav cev khaubncaws Hmoob, zaum

       nramqab lub rooj thiab tig nrobqaum tuaj rau Nplej.  Nplej

       majmam txhaisruam mus.  Peb pom Nplej ntshai dua puagta.

       Nplej mus yim ze nws pom pem tus pojniam hauvntej.  Saum

       rooj tus pojniam tabtom muab riam suam nws daim taw nqaisrau

       saum lub phaj.  Ntshav ntws sis.  Nplej tsheena txav mus

       saib tus pojniam.  Tus pojniam tsa tobhau los rau Nplej. Tus

       pojniam lub ntsejmuag laus, muaj pob thiab ntxim ntshai.

       Tus pojniam li cajdab pib tawg thiab rua.  Ntshav ntws. Nws

       lub cajdab lov, qhovncauj rua thiab lub tobhau vau rau nraum

       nrobqaum.  Nplej ntshai.  Nplej thaubqab fee rau ntawm

       tawntais.  Tim cekaum tsev.  Hnov suab hais kwvtxhiaj nrov

       loj zujzus.  Pom ib lub cev hnav khaubncaws Hmoob tshwm.

       Nplej khiav nce tawntais ceev.

 144   INT. APARTMENT 1 - TAWNTAIS - HMONTUJ                        144

       Tsaujntuj.  Nplej nce tawntais ceev rau saum tsev.

 145   INT. APARTMENT 2 - TSEVMOV - HMONTUJ                         145

       Tsausntuj.  Nplej uapa ntshai tshwm thiab tig mus qos

       qhovrooj. Nplej tig los daws rooj ntog rau hauv pemteb.

       Nplej sawv xuas phob ntsa tawm ntawm qhovrooj.

 146   INT. APARTMENT 2 - TSEVMOV - HMONTUJ                         146

       Tsausntuj. Pom lub qhovrooj tsev mov majmam qhib nramqab.

 147   INT. APARTMENT 2 - CHAV NOJMOV - HMONTUJ                     147

       Tsausntuj.  Nplej los zaum tawm hws ntawm ceskaum tsev uapa

       loj.  So mentsis Nplej cev tes xuav tau qws ntaisntawv.

       Nplej sawv.  Nws txhuam.  Pom tus statue cajdab lov thiab

       losntshav.  Tamsim ntawm pom li leejtwg tshuab tus qws

       ntaisntawv tuag.

                                SUAB POJNIAM

                          (tshuab tshee)

                   Khiav tawm ntawm lub tsev no mus.

                   Khiav tawm mus.

       Nplej khiav thiab phoom los ntog ntawm chavnyob.  Nws tig

       rovqab.  Pom ib tug pojduab sawv hauv duab tsuas.  Nplej

       txav los ntawm qhovrooj.  Hnov tus ntsialiajrooj txav yam

       maj.  Nplej rub qhovrooj qhib.

 148   INT. APARTMENT 2 - TAWNTAIS/QHOVROOJ TAG - HMONTUJ           148

       Tsausntuj.  Nplej tshwm.  Nws nqis tawntais.  Taw npleem.

       Nplej poob ntog nqishav.  Nplej tobhau tsoo phobntsa.  Nws

       vau rau hauv pemteb.

 149   INT. APARTMENT 2 - CHAV NOJMOV - HMONTUJ                     149

       Tsausntuj.  Pom tus pojduab txav los ntawm chavnyob.

 150   INT. APARTMENT 2 - TAWNTAIS/QHOVROOJ TAG - HMONTUJ           150

       Lub tawrooj majmam txav.

 151   INT. APARTMENT 2 - TAWNTAIS/QHOVROOJ TAG - HMONTUJ           151

       Daimduab tsom saum tawntais mus rau hauv qab tawntais.

       Nplej pw khwb rwg hauv qab tawntais.  Pom poj duab tsaus los

       nplog daimduab.

       Nplej tsa ntsejmuag, ntws ntshav ntawm pobqwb, los saib tuaj

       rau saum tawntais.  Nplej ntshai.  Daimduab txav ze zujzus

       nqis tawntais.  Nplej ua ntsejmuag ntshai dua dub.

                                NPLEJ

                          (qw!)

                   Ab!...  Ab!...  Ab!...

                          (qimuag)

                   Ab!...  Ab!...  Ab!...

       Nplej ruamuag.  Pom tawntais qhuavqhawv.  Nplej ntsiag

       tabsis tseem rua ncauj yoob thiab txogsiav tsis tseg.  Tso

       pa ntaug mentsis Nplej qi qhovmuag rau ntawm phobntsa.

 152   EXT. HNUB TAWM                                               152

       Hnub tawm tim npoontuj.

 153   INT. APARTMENT 2 - QHOVRAIS - SAWVNTXOV                      153

       Pom ntaub qhovrais nplawm los hauv tsev.  Daimduab fiav los

       rau ntawm chav nyob.  Pom Emily lub ntsejmuag txausntshai

       sawv ntsia rau ntawm qhovrooj tag.

 154   INT. APARTMENT 2 - TAWNTAIS/QHOVROOJ TAG - SAWVNTXOV         154

       Nplej tsaugzog ib phobntsa.  Pom ib txhaistes cev los kov

       Nplej ntsejmuag.  Nplej ruamuag ceeb los xam.  POGTXOOJ, 50

       xyoos, sawv ntawm nws ibsab.  Nplej swb ceev mus tim ceskaum

       tsev.

 155   INT. APARTMENT 2 - CHAV NYOB - NRUABHNUB                     155

       Daimduab txav tom chav nojmov los rau ntawm chav nyob.

       Nplej zaum mluas nrog PogTxooj.

                                POGTXOOJ

                   Naghmo muaj abtsi los hem koj puasyog.

                                NPLEJ

                   Yog.

                          (tsa tobhau)

                   Koj yog leejtwg?  Ua cas koj ho

                   paub haistias?

                                POGTXOOJ

                   Kuv yog PogTxooj.  Kuv nyob sabhauv.

                   Naghmo kuv hnov suab qw saum tsev

                   no.  Koj puas paub haistias muaj

                   abtsi tshwmsim rau lub tsev no.

                          (Nplej ncaws tobhau)

                   Ntau xyoo los lawm.  Muaj ib khub

                   niamtxiv

 nrog rau nkawv tus

                   ntxhais los xauj lub tsev no nyob.

                   Nyob tau ob hli tom qab.  Nkawv

                   tusntxhais mob thiab tag sim neej

                   nyob hauv lub tsev no.  Txij li

                   thaum ntawm los leejtwg los nyob

                   lub tsev no los thiaj li raug dab hem.

                                NPLEJ

                   Tus ntxhais ntawm yog leejtwg?

                                POGTXOOJ

                   Emily.

                                                    (CONTINUED)

                                NPLEJ

                          (tsis totaub)

                   Emily?

                                POGTXOOJ

                   Emily twb tuag tau peb xyoos lawm.

                                NPLEJ

                          (ntsiagto)

                   Koj ne.  Uacas koj ho nyob tau

                   ntawm no.

                                POGTXOOJ

                   Laus li kuv no khiav mus tsis tau

                   qhovtwg lawm.  Ib tug me tub

                   menyuam kuv tsis muaj.  Qhov zoo

                   tiag kuv xav koj los yuav tsum tau

                   tshais chaw mus nyob lwm qhov.

                                NPLEJ

                          (ncaws tobhau)

                   W...

                                POGTXOOJ

                   Kuv mus lawm.  Muaj abtsi no koj ho

                   tuaj hais qhia kuv thiab.

       Nplej saib PogTxooj mus ploj.  Nws tig los rau phauntawv

       diary.  Phauntawv nthuav.  Nplej saib phauntawv yam ntshai.

       Nws majmam cev tes mus ntawm phauntawv.  Cua tshuab

       phauntawv poob rau hauv pemteb.  Ib daimduab tawm ibya ntawm

       phauntawv. Nplej khoov mus khaws phauntawv.  Nws rub

       daimduab los saib. Peb pom Emily daimduab.  Nplej ntshai.

 156   INT. APARTMENT 2 - CHAV NYOB - NRUABHNUB                     156

       Nplej mloog xovtooj.  Hnov suab xovtooj nrov tabsis tsis

       muaj leejtwg teb.

                                NPLEJ

                   Nyobzoo os.  Ntawm no kuv yog Nplej.

                   Kuv xaub nej lub tsev ntawm no.

                   Yog thaumtwg nej los txog tsev no

                   ces thov hu rovqab rau kuv.

       Nplej khub xovtooj.  Nws tig rau tus statue lov cajdab; tsis

       pom ntshav.

 157   INT. APARTMENT 2 - CHAV NYOB - NRUABHNUB                     157

       Pom thawv ntawv txawb raws phobntsa tsev.  Lub tsev

       khaubhlab thiab ntxhov mentsis.

       Nplej ntim ntawv rau hauv thawv thiab nqa thawv mus tum puab

       ntawm phobntsa.  Nplej txhaisruam los kaw lub notebook.

 158   INT. APARTMENT 2 - TSEVMOV - NRUABHNUB                       158

       Nplej nqa thawv tshwm hauv txaj los ntawm tsev mov.  Nws tig

       mus rau lub phaj hauv sink.  Nplej nres.  Nws saib lub phaj

       li muaj abtsi khuam siab.

 159   EXT. HNUB QAIJ - NRUABHNUB                                   159

       Pom lub hnub qaij tim npoontuj.

 160   INT. APARTMENT 2 - CHAV NYOB - TAVSU                         160

       Nplej zaum ntawm thawv saib los tom tsev mov.  Nws tsa

       tobhau rau daim ntaub tim phobntsa.  Nws txo qhovmuag los

       rau phauntawv diary saum rooj.

       Nplej sawv los muab phauntawv diary nthuav rau nplooj kawg.

                                EMILY (V.O.)

                   Lub 10 hli hnub tim 25.  Doctor

                   haistias yog kuv nyob dhau lub caij

                   ntujno xyoo no ces kuv yuav tsis ua

                   licas lawm.  Kuv yeej paub hais

                   tias doctor lam hais xwb.  Txawm li

                   ntawd los kuv yuav tsis tusiab.

                   Yog kuv txoj hmoo.  Kuv zoosiab rau

                   txhuayam tshwmsim hauv kuv lub neej.

                   Qhov tseemceeb tiag. Uantej kuv

                   yuav ncaim lub ntiajteb no mus.

                   Kuv xav uatsaug rau kuv niam thiab

                   kuv txiv.  Kuv xav uatsaug rau

                   nkawv txoj kev hlub uas nkawv tau

                   nyob nrognraim ntawm kuv ibsab peb

                   lub xyoo
tag los no.

                          (quaj)

                   Kuv tusiab uas kuv niam thiab kuv

                   txiv nkawv khwv khwv tu kuv loj

                   tabsis twb tsis tau kuv lub zog noj.

                   Kuv thovtxim.  Kuv foom kev noj qab

                   haus huv rau nkawv ob

 leeg.

                          (ntsiag)

                   Tejzaum hnub no yuav yog zaumkawg

                   kuv kos lus rau hauv phauntawv

                   diary no.

       Nploojntawv diary sau kawg.  Nplej thuav ntxiv; ntawv dawb.

                                NPLEJ

                   Koj yog leejtwg tiag.

                          (tsa tobhau)

                   Ib hmos ntxiv.

       Daimduab txav mus rau ntawm qhovrais.

 161   EXT. HNUB POOB                                               161

       Lub hnub ploj ibnrab tim npoontuj.

 162   EXT. TOJNTXAS - HMONTUJ                                      162

       Cua tshuab.  Havnroj qaug.  Daimduab txav los ntawm txojkev.

       Ib tug txivneej laus taugkev.

 163   EXT. NTUG KEV - HMONTUJ                                      163

       Nploojqhua swb hauv pemteb.  Pa ncho raws ntug kev.

       Note to self: Duluth street scene.

 164   EXT. NTUG KEV - HMONTUJ                                      164

       Cua tshuab nroj qaug pesdaws.  Nplooj qhua ya cuagtsi.  Yog

       ib hmo ntsiagto.  Daimduab txav raws ntug kev los tsom rau

       ntawm Nplej lub tsev apartment.  Tseem pom teeb taws hauv tsev.

 165   INT. APARTMENT 2 - QHOVROOJ TXAJ - HMONTUJ                   165

       Nplej nqa thawv tshwm.  Hnov suab quaj tom chav nyob.  Nplej

       tso thawv tsis maj.  Nws tsa tobhau.

 166   INT. APARTMENT 2 - CHAV NOJMOV - HMONTUJ                     166

       Cov tswmciab sawv ibtxhaig.  Nplej taws.

 167   INT. APARTMENT 2 - QHOVROOJ TSEVMOV - HMONTUJ                167

       Nplej ntsejmuag tshwm.  Nws xam tsis pom chav tsev tsis muaj

       abtsi.  Txhais ob ruam ntxiv nws tig rau rau sab xis.

       Daimduab txav nrawm mus hauvqab ntaub qhovrais.  Peb pom ob

       txhais kotaw liabqab tshwm.  Nplej tshai.  Nws khoovntshis

       mus saib nramqab ntaub npog qhovrais.  Tsis pom absi.  Nplej

       uapa loj nrog qhovmuag cusciav.

 168   INT. APARTMENT 1 - TAWNTAIS/QHOVROOJ TXUAS - HMONTUJ         168

       Daimduab txav nce tawntais.  Qhovrooj tsevmov qhib.

 169   INT. APARTMENT 2 - TSEVMOV - HMONTUJ                         169

       Daimduab txav tom tsevmov los rau ntawm chav nyob.  Nplaim

       tswmciab tuag ua kab.  Nplej sawv tig nrobqaum fee los. Chav

       nojmov qhuavqhawv.  Tshuav ob tug tswmciab npuab Nplej tseem

       ciaj.

       Nplej kaw qhovrais.  Nws fee los ntawm rooj; phauntawv diary.

       Phauntawv nthuav mus dhau nplooj tshiab.  Pom sau ntub

       ntshav, "Pab kuv".

       Ob tug nplaim tswmciab tuag.  Nplej yoob mentsis saib.  Pom

       Nplej cajdab tawg txav ua ibkab.  Ntshav tawm.  Nplej cev

       tes so.  Nplej tsa tes pom ntshav.

       Teeb faisfab hauv tsev ntsais thiab tawg.  Nplej tig los rau

       ntawm chav nojmov. MaivNtxawm qhovncauj thiab qhovmuag

       losntsa tabtom saib nws.  Nplej ceeb thiab thaujqab mus puab

       qhovrais.  MaivNtxawm tawtes rau lub closet.  Nplej tig rau

       tim closet thiab rov tig los rau MaivNtxawm.  Hnov suab quaj

       tim closet tuaj.  Nplej tig yam ntshai raws suab.  Nplej

       txhaisruam majmam mus ntawm closet. Nws cev tes qhib closet.

       Peb pom Emily sawv ib phobntsa. Nws nthuav ntshav.

                                EMILY

                          (quaj)

                   Pab kuv os.

       Nplej thaubqab.  Emily swb tawm.  Nplej thaubqab los npuab

       qhovrais thiab tsa tes npog nws ntsejmuag.

                                NPLEJ

                          (qw; ntshai)

                   Tsum os.  Txhob hem kuv os.

                                EMILY

                          (quaj)

                   Nplej.

       Nplej tshem tes.

                                NPLEJ

                   Koj yog?

                                EMILY

                          (fee mus ibsab)

                   Yog, kuv yog dab...  Tuag hauv tsev.

                   Kuv tus ntsuj nplig khuam rau ntawm

                   no.  Tawm mus tsis tau qhovtwg.

                   Tabsis kuv tsis tau hem leejtwg.

                          (tig los nrog kuamuag)

                   Yog dab es ua phoojywg tsis tau

                   thiab los?

                                (MORE)

                                EMILY (CONT'D)

                   Dab los yeej muaj siab muaj ntsws.

                   Koj xav haistias kuv xav nyob li no

                   no los.

       Emily fee quaj.  Nplej txav ze mentsis tabsis tseem ntshai.

       Nws tuav Emily xwbpwg.

                                NPLEJ

                   Thovtxim os.

       Emily fee los.

                                NPLEJ

                   Leejtwg khiv koj rau ntawm no.

                                EMILY

                   PogTxooj.

       Nplej ntsejmuag hloov xim.  Cua tshuab ib vuag.

                                NPLEJ

                          (ntshai)

                   Uacas?

       Emily txhaisruam los hauvplawv chavnyob.

                                EMILY

                   PogTxooj tsis xav pub neeg los nyob

                   hauv lub tsev no.  Nws tsis zoosiab

                   qhov kuv paub koj.

                          (tig txhawj)

                   Koj kavtsij khiav tawm ntawm no mus.

                          (tuav Nplej tes rub)

                   Khiav mus tsis txhob rovqab los no

                   lawm.

                                NPLEJ

                   Uacas?

                                NPLEJ

                   Kavtsij khiav mus xwb.

                                NPLEJ

                   Koj ne?

                                EMILY

                   Kuv tuag hauv lub tsev no.  Kuv

                   yeej khiav mus tsis tau qhovtwg li

                   os.  Koj khiav mus hais rau kuv

                   niam thiab kuv txiv.

       Emily fee los nram chav nojmov nrog ntshai.

                                NPLEJ

                   Hais abtsi.

       Pom chav nojmov mus rau Nplej thiab Emily.  Lub cev pojduab

       tshwm los plooj daimduab.  Emily ua ntsejmuag ntshai.  Nws

       tig thaiv Nplej.  Nplej tig rau ntawm chav nojmov nrog

       ntsejmuag ntshai.  Nplej yoob puab phobntsa.

       Chav nojmov tsausntuj uas tsuas ua rau peb pom PogTxooj lub

       ntsejmuag ploojpliag; tsis tseeb.  PogTxooj, txaus ntshai,

       sawv ntawm chav nojmov luagntxhi nyooj.

                                EMILY

                          (quaj thov)

                   PogTxooj tsum kiag os.  Txhob ua

                   licas rau Nplej.  Tso Nplej mus os.

       PogTxooj lub cev swb los ntawm chavnyob. Nws cov plobhau

       ntxhov los txog ntawm hauvsiab.  PogTxooj tsa tes nplawm.

       Emily thov khwbrwg rau hauv pemteb.  Emily tig rov los. Nws

       qhovncauj los ntshav.

                                POGTXOOJ

                          (qw)

                   Tseem yuav pab tus txivneej no

                   thiab lov!

       Nplej sawv yoob.  Nplej co qhovcauj tsis muaj suab.  Pom

       Nplej kuamuag ntws.  PogTxooj tsa qhovmuag ntawm Emily los

       rau Nplej.

                                EMILY

                          (quaj)

                   Tsum txhob ua licas rau Nplej os.

       PogTxooj lub cev swb los sawv ntawm Nplej hauvntej.  Cov dua

       nraumzoov ua rau pem pom PogTxooj lub ntsejmuag tseeb. Nws

       khoov luagntxhi rau Nplej.

                                POGTXOOJ

                          (nrog kua ntshav

                          ntawm qhovncauj)

                   Kuv twb hais kom koj khiav ntawm

                   no

 mus.  Zaum no ces tsis muaj

                   leejtwg yuav pab tau koj.  Tuag

                   hauv lub tsev no ces koj yuav tawm

                   tsis tau mus qhovtwg.  Haj haj haj.

                          (tig los rau Emily)

                   Ua kuv qhev mus tag ibtxhis.

       Emily ntuav ntshav.  PogNtxooj tig rau Nplej.  PogTxooj nyem

       Nplej cajdab thawb rau tim qhovrais.  Pom pa ncho ntawm

       PogTxooj tes.  PogTxooj txo qhovmuag rau ntawm Nplej cajdab.

       Peb pom lub xauv.

                                POGTXOOJ

                          (nyooj)

                   Xauv thaiv dab.

       PogTxooj swb ploj nramqab.

       Emily sawv los thawb Nplej tsoo qhovrais rau nraumzoov.

       Emily cev tes mus tuav tau Nplej sab tes laug uantej nws

       poob.  Npej viavvias nraumzoov.  Nplej tsim.  Nplej tsa

       tobhau thiab tsa tes los tuav Emily tes.  Emily dauv lws sab

       tes mus tuav Nplej.

                                EMILY

                   Khiav mus hais rau Hmoob kom txhob

                   los nyob lub tsev no lawm.

                                NPLEJ

                   Koj ne?

                                EMILY

                   Tsis txhob txhawj txog kuv.

       Pom PogTxooj tshwm mentsis tom chav nojmov los.  Emily tig

       los thiab ntshai.  Nws rov fee maj mus rau Nplej.

                                EMILY

                   Mus no tsis txhob rovqab los lawm.

                                NPLEJ

                   Kuv msm rovqab los pab koj.

                                EMILY

                   Tsis txhob pab kuv.  Koj pab tsis

                   tau kuv.

       Nkawv tes plam.  Nplej poob rau hauv av.  Nplej tsis nti.

 170   EXT. NRAUMZOOV - KAJNTUJ ZUAG THIAB POSHUAB                  170

       Cua tuaj muaj zog.  Nplej ruamuag.  Nplej qhovncauj los ntshai.

       Ntawm cevkaum tsev pom HluasNkauj #1 sawv saib Nplej.  Nws

       luag meme thiab txav ploj ntawm ceskaum tsev.

       Nplej dovtoj pos tes laug yam mob los ntawm ntsa lajkab.

       Nplej siv tes xis rub lajkab pus nws tus kheej sawv.  Nplej

       qhib qhovrooj lajkab.  Nws tig rau saum tsev.

       Pom Emily sawv saum tsev saib.  Nplej ib ruam rovqab los.

       Emily co tobhau.  Nplej thaubqab tawm.

 171   EXT. SIDEWALK - KAJNTUJ ZUAG THIAB POSHUAB                   171

       Nplej txhaisruam vau vawv vuav ntawm sidewalk.  Nws los ntog

       rau ntawm ib lub thaj nyom.

 172   EXT. NTUGKEV - HMONTUJ                                       172

       Cua tshuab loj.  Nplej khiav ntawm ntugkev los nres nraum

       ntug lajkab lub tsev apartment.  Ntawm qhovrooj PogTxooj

       tuav Emily tes rub rau hauv tsev.  Emily quaj.

                                NPLEJ

                          (qw)

                   Emily!

 173   INT. FAIVNEEB TSEV - TXAJ - SAWVNTXOV                        173

       Nplej ruamuag saum txaj.  Nws xam chav pw uas txawvtxav.

       Nplej hnoos thiab pus nws tus kheej sawv.

 174   INT. FAIVNEEB TSEV - QHOVROOJ TXAJ - SAWVNTXOV               174

       Nplej tshwm.  Nws xam.  Pom thajneeb nyob ntawm phob ntsa.

       Txhua qhov qhuavqhawv.

 175   EXT. FAIVNEEB TSEV - QAB TSHAV - SAWVNTXOV                   175

       Qhovrooj qhib.   Nplej tshwm.  FaivNeeb haus yeebthooj

       nraumzoov. Nws tsa tobhau los rau Nplej.

                                FAIVNEEB

                   Koj sawv lawm los tub.

                                NPLEJ

                          (ncaws tobhau thiab xam)

                   Ua licas kuv ho nyob ntawm no?

                                FAIVNEEB

                   Tagkis no kuv sawv los pom koj

                   tsaugzog ntawm tawrooj.  Kuv thiaj

                   li coj koj los pw hauvtsev.  Uacas,

                   mus qhovtwg los cas ibce yuav doog

                   ntshav tag li.

                                NPLEJ

                          (nyo tobhau)

                   Naghmo dab hem kuv.

                                FAIVNEEB

                   Dab hem koj.

       Nplej zaum.

                                NPLEJ

                   Tsib hnub tag los kuv los nyob pem

                   lub tsev apartment 3 blocks pev.

                   Tsis xav haistias lub tsev

                   apartment ntawd yuav muaj dab.

                                FAIVNEEB

                          (ncaws tobhau)

                   Neeg hauv lub zos no yeej paub

                   haistias lub tsev ntawd muaj dab no

                   es koj ho tsis paub los.

                                NPLEJ

                   Tsis paub.  Kuv yog neeg txawv zos.

                   Tsis muaj leejtwg qhia kuv.

                   Txivntxawm zoo li kuv pom koj dua

                   los lawm.  Kuv lub npe huua Nplej

                   no.  Kuv yuav hu koj licas?

                                FAIVNEEB

                   Kuv yog FaivNeeb.

                                NPLEJ

                   Txivntxawm FaivNeeb kuv uatsaug uas

                   koj pab cawm kuv naghmo.

                                FAIVNEEB

                   Tsis ua licas os.  Kuv pom koj

                   tsaugzog nraumzoov es kuv coj koj

                   los pw hauv tsev xwb.

                                NPLEJ

                   Txivntxawm koj tsev neeg mus ua kam

                   tag lawm los cas tsis pom neeg li.

                                FAIVNEEB

                          (tusiab)

                   Kuv thiab kuv pojniam wb nyob ob

                   leeg nov xwb.

                                NPLEJ

                   Niamntxawm ne.

                                FAIVNEEB

                   Nws nyuamqhuav tso kuv tseg ob hnub

                   tag los lawm.

                                NPLEJ

                   Kuv thovtxim os.  Kuv twb tsis paub

                   li ntawd.  Kuv pab nrog koj tusiab

                   thiab.

       Nkawv obleeg tusiab.

                                FAIVNEEB

                   Kuv yeej ua tag kuv txujci lawm.

                   Txog nws caij ces txawm yuav ua

                   zajtwg ntxeevtwg los nws yuav mus

                   nws.

                          (sawv)

                   Es koj puas muaj kwvtij nyob

                   qhovtwg.  Muaj no mus hauv tsev es

                   kuv xuab ib txoj hluas khiv koj tso

                   koj mam mus.

                                NPLEJ

                          (sawv)

                   Kuv tsis paub ib tug neeg qhovtwg li.

 176   INT. TSEV SAIBNTAWV - NRUABHNUB                              176

       Nplej zaum hauv libruary ntsom microfilm.  Daim ntawv pom

       sau, "The Whole Family Was Murdered."  Nws nyeem thiab tsa

       tobhau.

                                NPLEJ

                   Tsev neeg tuag yam txaus ntshai.

                   Tibneeg ntseeg tau tias tsis yog

                   vim kab mob tabsis muaj neeg

                   txhobtxwm tua.  Tseem tsis tau paub

                   tseeb tias yog tim licas tiag.

       Ntawm ibsab cov ntawm yog daimduab - muaj YawgTxooj,

       PogTxooj thiab NpuagTub daim duab.  Nplej tus ntivtes txav

       los nres rau YawgTxooj.  Nws cim tau.

 177   INSERT - POM YAWGTXOOJ NTAWM TAWNTAIS - NRUABHNUB            177

       YawgTxooj qhib qhovrooj tabsis tsis nkag rau hauv tsev. Nws

       hlawv luamyeeb.

 178   BACK TO SCENE                                                178

       Nplej tig los saib NpuagTub.  Nws tso iav rau cov npe hauv

       qab daimduab.

 179   INT. TSEV SAIBNTAWV - NRUABHNUB                              179

       Nplej kov computer-internet.  Nws nrhiav cov npe txuas rau

       chaw nyob.

 180   CLOSE UP: PRINTER                                            180

       Duab tawm.

 181   EXT. NPUAGTUB TSEV - NRUABHNUB                               181

       Nplej khob qhovrooj.  Ibtug MENYUAM NTXHAIS qhib.

                                NPLEJ

                   Hi, koj txiv puas nyob tsev lawm?

       Tus menyuam ntxhais co tobhau.  Nws kaw qhovrooj.  Nplej rov

       khob qhovrooj.  Ntsiagto.  Nplej tig xubntiag rov.  Nramqab

       pom qhovrais rua.  Nplej tig rovqab.  Ntaub qhovrais kaw.

 182   EXT. LAUJTUAM TSEV - YUAV TSAUSNTUJ                          182

       Nplej lub tsheb los nres ntawm kev.  Nws tawm.  LAUJTUAM, ib

       nram neej, YawgTxooj kwv, tabtom txiav nyom.  Nws tsa

       tobhau mus pom Nplej thiab tua cav.

                                LAUJTUAM

                   Tuaj los.

       LaujTuam hle hnabtes.

                                NPLEJ

                   Aws, tuaj os.

                          (tuav tes)

                   Txiav nyom los.

                                LAUJTUAM

                   Ob hnub no nyom ntev ntev.  Txiav

                   kom Luv mentsis.  Tuaj muaj haujlwm

                   los Yos

                                NPLEJ

                   Xav nug koj seb koj puas paub

                   YawgTxooj Thoj.  Nws puas nyob

                   ntawm no lawm?

                                LAUJTUAM

                   YawgTxooj yog kuv tijlaug los mas.

                   Nws tsis nyob qhov nov lawm.  Muaj

                   haujlwm abtsi hais rau kuv los tau?

       Nplej cev daimduab rau LaujTuam.  LaujTuam saib daimduab li

       nws cim tau cov neeg.

                                LAUJTUAM

                   Koj muab daimduab no qhovtwg los.

                                NPLEJ

                   Koj puas paub cov neeg nyob hauv

                   daimduab no.

                                LAUJTUAM

                   Koj yog leejtwg.   Vim licas koj ho

                   xav paub cov neeg nyob hauv

                   daimduab no.

                                NPLEJ

                   Kuv pom ob tug neeg hauv daimduab

                   ko dua los lawm.

       LaujTuam tsa tobhau saib Nplej yam txawv.  Nws rov duab rau

       Nplej.

                                LAUJTUAM

                   Thovtxim kuv tsis paub lawv. Kuv

                   pab tsis tau koj.

                          (tiv cas tabsis tsis ciaj)

                   Koj tuaj qhovtwg tuaj koj tsimnyog

                   rov qhovchaw ntawd.

                                NPLEJ

                   Txivntxawm.

       LaujTuam tivcas tsis ciaj.  Nplej saib nws cab cav txiav

       nyom ploj tom tog tsev.

 183   EXT. HNUB POOB                                               183

       Pom lub hnub poob tim npoontuj.  Hnov aub nqos.

 184   EXT. EMPTY ALLEY - HMONTUJ                                   184

       Pom kev nramqab tsev txiasto.  Nplooj qhua swb raws kev.

       Daimduab txav los pom Nplej lub tsheb nres ntawm ntug kev.

 185   EXT. TSHEB - HMONTUJ                                         185

       Nplej zaum tsaugzog hauv tsheb.  Hnov cua tshuab.  Nplej

       ruamuag yam nkess.  Pem hauvntej pom ibtug neeg hauv duab

       tsausntuj hla kev.  Nws tig los rau Nplej.  Peb pom nws lub

       ntsejmuag nphob thiab txaus ntshai.  Nplej tig rau sab ntug

       kev tim ub.  Ib tug pojniam hnav cev khaubncaws Hmoob

       txhaisruam.  Nplej fee yam ntshai los rau daim iav hauv

       tsheb. Hnov suab khob qhovrais tamsim ntawd.

       LaujTuam tshwm ntawm ibsab. Nplej tig mus rau nws li ceeb.

       Nplej cevtes qhib qhovrooj tabsis LaujTuam cohau.  LaujTuam

       tso tes kom Nplej swb qhovrais.  Nplej ua raws.

                                LAUJTUAM

                   Yog koj yog YawgTxooj phoojywg no

                   kuv xav qhia koj tias YawgTxooj

                   tuag lawm.  Nws twb tuag tau tsib

                   xyoos lawm.

                                NPLEJ

                   YawgTxooj tuag licas?

       LaujTuam tsa tobhau xam li ntshai.

                                LAUJTUAM

                   Poob dej.

                                NPLEJ

                          (hais rau nws tus kheej)

                   Poob dej.

                          (tsa tobhau txawvtxav)

                   Txivntxawm koj hais abtsi li koj.

                   Peb hnub taglos kuv tseem pom

                   YawgTxooj.

                                LAUJTUAM

                          (txiav lus)

                   Koj pom qhovtwg?

                                NPLEJ

                   Tom tsev apartment.  YawgTxooj yog

                   tus xaub.

                                LAUJTUAM

                          (ntshai)

                   Tus koj pom ntawd tsis yog kuv tus

                   tijlaug.  Ntshe koj pom neeg

                   txawvtxav lawm xwb.  Kuv tsis muaj

                   sibhawm ntau.  Tsausntuj lawm.  Koj

                   pw tsis tau ntawm no.

       LaujTuam txhairuam mus.

                                NPLEJ

                   Txivntxawm.

       LaujTuam tsis tig rov los.  Nplej saib LaujTuam mus ploj

       ntawm keskaum tsev.

                                NPLEJ

                          (hais rau nws tuskheej)

                   YawgTxooj tuag lawm.  Tus xauj lub

                   tsev ntawd rau kuv ho yog leejtwg?

       Nplej kaw qhovrais ceev.  Nws tiv cav tawm.  LaujTuam tshwm

       ntawm ceskaum tsev.

 186   EXT. TSEV TXIAS - HMONTUJ                                    186

       Nplej tsav tsheb los dhau tsev txias.

 187   EXT. IBNCIG NTAWM NPUAGTUB TSEV - HMONTUJ                    187

       Nplej lub tsheb los nres ntawm kev.  Nws tua teeb.  Nws muab

       moo los saib.  Pem pom 10:12 p.m.  Nplej rualos.

 188   INT. TSHEB - HMONTUJ                                         188

       Nplej tsaugzog hauv tsheb.  Pom duab tsomteeb rau nws.

       Nplej ruamuag.  Nws tsa moo saib yog 12:01 a.m.  Nplej tsa

       tobhau rau pem hauvntej.

       Ib lub tsheb los nres ntawm NpuagTub qhovrooj.  NPUAGTUB

       tawm.  Nws txhaisruam mus tsev yam rhiab pobtw.  Nws qhib

       qhovrooj thiab mus ploj ib ya rau hauv tsev.  Nws rov tig

       tuaj xam li muaj neeg lawv nws qab.

 189   EXT. NPUAGTUB TSEV - QHOVROOJ TAG - HMONTUJ                  189

       Nplej khob qhovrooj.  Tsis muaj neeg teb.  Nws khob dua.

       Ntsiagto.  Nplej tig xubntiag rovqab.  Qhovrooj qhib nramqab.

                                NPUAGTUB (V.O.)

                   Koj yog leejtwg?

       Nplej fee rovqab.  NpuagTub tshwm ntsejmuag tsis tawm cev

       ntawm qhovrooj.

                                NPLEJ

                   Kuv yog Nplej.  Thov zam txim uas

                   kuv tuaj tabkaum koj lub sib hawm

                   zoo li no.  Uas NpuagTub puas nyob

                   ntawm no lawm.

                                NPUAGTUB

                   Kuv yog NpuagTub.  Cov menyuam

                   haistias tagkis no koj tuaj thiab.

                   Koj xav nrhiav kuv abtsi?

                                NPLEJ

                   PogTxooj yog koj tus muam puas yog?

                                NPUAGTUB

                          (xam nraumzoov thiab ntshai)

                   Vim licas koj ho xav paub txog kuv

                   tus muam?

                                NPLEJ

                   Kuv coglus rau ibtug phoojywg

                   haistias kuv yuav pab nws.  Kuv xav

                   tau koj pab kuv.

                                NPUAGTUB

                   Koj tus phoojywg yog leejtwg?

                                NPLEJ

                   Emily...  Txivntxawm koj puas paub

                   PogTxooj lub ntxa log rau qhovtwg?

                                NPUAGTUB

                          (hais ceev)

                   Xav haistias yog Emily txojhmoov

                   phem.  Kuv pab tsis tau koj.  Mus

                   koj txhob tuaj lawm.

       Qhovrooj kaw.  Nplej sawv nraumzoov txiasto.

 190   EXT. XOBTUA - HMONTUJ                                        190

       Xobtua ua sab saumntuj.

 191   INT. FAIVNEEB - CHAV NYOB - HMONTUJ                          191

       Lub tsev tsaus. Hnov ntsialiajrooj tig.  Qhovrooj qhib.

       Nplej tshwm.  Nplej los tsev tabsis dawm khoom hauv pemteb.

       Nplej xaiv chaw tsuj los tom tsevmov.  Nws tawsteeb.  Pom

       FaivNeeb twb zaum ntawm rooj tos nws.

 192   EXT. FAIVNEEB TSEV - HMONTUJ                                 192

       Pom taws teeb tom tsevmov.

 193   INT. FAIVNEEB TSEV - TSEVMOV - HMONTUJ                       193

       FaivNeeb thiab Nplej zaum ntawm rooj mov.  FaivNeeb saib

       daim duab thiab tso rau saum rooj.

                                FAIVNEEB

                   Kuv xav haistias txogtxij koj tau

                   daimduab no ces koj yeej paub

                   mentsis txog ntawm PogTxooj lawm.

       FaivNeeb sawv tig rau ntawm qhovrais.

                                NPLEJ

                   Txhua tus paub txog PogTxooj

                   lubneej tsis kam nthuav abtsi tawm.

                   Kuv tsuas paub haistias YawgTxooj

                   poob dej tuag.  Txivntxawm koj paub

                   txog PogTxooj lub neej thiab los.

                                FAIVNEEB

                   Laus li kuv no tsis tshuav abtsi

                   yuav ciasiab rau lawm.  Txogtxij no

                   lawm.  Yog kuv tsis hais los kuv

                   yuav tuag tsis qi muag.

                                NPLEJ

                          (sawv)

                   Txivntxawm, koj hais abtsi?

                                FAIVNEEB

                          (fee phlu tsis tig cev)

                   Rau xyoo tag los twb tsis txawv li

                   hmo no.

       Nws tig los rau ntawm qhovrooj.

 194   FLASHBACK - FAIVNEEB TSEV - HMONTUJ                          194

       Cua nplawm loj nraumzoov.

                                FAIVNEEB (V.O.)

                   Hmo ntawd PogTxooj mob nyhav heev.

                   Twb tsausntuj ibtag hmo lawm.

       Hnov suab khob qhovrooj.  Pom teeb taws hauvtsev.  Niam

       FaivNeeb tshwm ntawm txaj yam nyees los qhib qhovrooj.

       LaujTuam nrog ibtug hluas sawv nraumzoov.

                                LAUJTUAM

                          (maj)

                   Phauj, dablaug puas nyob tsev lawm?

       Niam FaivNeeb tig los hauv tsev.  FaivNeeb tshwm ntawm

       qhovrooj txaj.

                                FAIVNEEB

                   Muaj abtsi nas ob tug menyuam?

       LaujTuam nkawv los pes ntawm FaivNeeb xubntiag.

                                FAIVNEEB

                   Tsis thas pe os.  Muaj abtsi mam

                   hais ma.

                                                    (CONTINUED)

                                                                  66.

 194   CONTINUED:                                                   194

                                LAUJTUAM

                   Hmono niamtij mob nyhav heev li.

                   Dablaug thov koj thiab.

 195   FLASHBACK - FAIVNEEB QHOVROOJ - HMONTUJ                      195

       FaivNeeb thiab LaujTuam maj tawm.  Tus hluas nqa lub hnab

       twjneeb.  Niam FaivNeeb sawv ntawm qhovrooj saib lawv.

 196   END FLASHBACKS                                               196

       Daimduab txav ntawm phobntsa los rau FaivNeeb.  Nws tag kev

       ciasiab.

                                FAIVNEEB

                   Tusiab hmo ntawd kuv pab tsis tau

                   PogTxooj.  Kuv thaiv tau dab tabsis

                   cawm tsis tau nws.  Kuv pojniam

                   xiam twb yog vim qhov ntawd.

                                NPLEJ

                          (tsis nkagsiab)

                   Muaj dab?

                                FAIVNEEB

                          (fee los)

                   Yog, YawgTxooj. Hmo ntawd YawgTxooj

                   rovqab los tos PogTxooj.

                                NPLEJ

                   Uacas koj ho paub li ntawd?

                                FAIVNEEB

                          (tsa tobhau)

                   Txhua leej txhua tus paub.  Nkawv

                   uaneej nyob tsis muaj ibtug menyuam.

                   Thaum PogTxooj tseem mob.  YawgTxooj

                   hlub PogTxooj heev.  Nws nrhiav

                   tshuaj abtsi rau los tsis zoo.

 197   FLASHBACK - NTUG KEV - WINTER - HMONTUJ                      197

       Snow dawbpaug.  YawgTxooj tawm tuaj tiv cav thiab tsav tsheb

       ploj ntawm duab tsaus.

                                FAIVNEEB (V.O.)

                   Hnov neeg haistias muaj ibtug

                   pojniam Hmoob nyob nram Wisconsin

                   muaj tshuaj.  YawgTxooj thiaj li

                   caijluv mus yuav tshuaj.

                                (MORE)

                                FAIVNEEB (V.O.; CONT'D)

                   Thaum YawgTxooj yuav tshuaj tau



                   nws rov qab los tsev.  Lub sibhawm

                   ntawd snow los loj.  Kev nplua heev.

 198   END FLASHBACKS                                               198

       Daimduab tsom rau FaivNeeb ntsejmuag.

                                FAIVNEEB

                   Txojhmoo tsis muaj nws lub tsheb

                   nplem thiab poob rau hauv pasdej

                   snow.

                          (qi muag thiab rua

                          muag zoosiab rau Nplej)

                   Uantej PogTxooj yuav tuag.

                   PogTxooj haistias PogTxooj pom

                   YawgTxooj sawv nraum qhovrais tos

                   nws.  Tomqab PogTxooj tuag tas.

                   Neeg duakev haistias tejhmo zoo

                   lawv pom YawgTxooj quaj ncig nramzoov.

                                NPLEJ

                   Txoj kev hlub.

                          (FaivNeeb ncaws tobhau)

                   YawgTxooj twb los tos tau PogTxooj

                   lawm.  Uacas PogTxooj ho tsis nrog

                   YawgTxooj mus?

                                FAIVNEEB

                   Txog tam simno los kuv tseem tsis

                   paub xyov yog vim licas?

 199   EXT. APARTMENT - KEV TSHEB - NRUABHNUB                       199

       Nplej lub tsheb los nres nraumzoov.  Nws tawm thiab tsa

       tobhau rau saum tsev.

 200   INT. APARTMENT 2 - CHAV NYOB - NRUABHNUB                     200

       Qhovrooj qhib.  Nplej tshwm.  Nws xam.  Ntsiagto.  Lub tsev

       txhuayam zoo li qub.  Lub notebook ntawm rooj tseem taws.

       Nplej los kaw lub notebook.  Nplej tig rau phauntawv diary

       ntawm ibsab.  Nplej tsa tobhau pom lub teeb answer machine

       ntsais.

       Nplej nias lub button.

                                CHARLES (V.O.)

                   Nplej, ntawm no kuv yog Charles.

                   Naghmo kuv muab koj zaj dabneeg rau

                   VamSuav nyeem.  VamSuav haistias

                   nws nyiam koj zaj dabneeg heev.

                   Yog koj muaj sibhawm no hu rau kuv

                   sai li sai tau.

 201   INT. APARTMENT 1 - TSEV MOV - NRUABHNUB                      201

       Hnov suab tso qhovrooj.  Nplej tsoo qhovrooj.  Tsevmov

       nphobxuav, rooj tog lov rau hauv pemteb, phobntsa muab sab

       kablaugsab, etc...  Nplej cevtes tuav qhovrooj.

 202   CLOSE UP: APARTMENT 1 - TSEVMOV - NRUABHNUB                  202

       Pom Nplej txhaistaw hla tawrooj.

 203   INT. APARTMENT 1 - TSEVMOV - NRUABHNUB                       203

       Sab kablaugsab los khuam Nplej ntsejmuag.  Nws txav tes mus

       pos qhovmuag.  Nws thawb kablaugsab.

 204   CLOSE UP: APARTMENT 1 - TSEVMOV - NRUABHNUB                  204

       Nplej ruamuag.  Hnov suab uaneeb.

       Daimduab nthuav mentsis.  Nplej txav pemtoj li muaj neeg

       phoom nws nrobqaum.

 205   FLASHBACK - APARTMENT 1 - TSEVMOV - NRUABHNUB                205

       Nplej tsa tobhau xam.  Nws sawv ntawm qhovrooj.  Hnov suab

       uaneeb.  Tsev mov muaj txhuayam.  txivneej phoom Nplej los

       hauv tsev rau ntawm qhovrooj.  HluasNkauj #1 tshwm tom

       qhovrooj los.  Nplej zamkev.  HluasNkauj #1 mus ploj ntawm

       qhovrooj chav nojmov.  Nplej lawv qab.

 206   FLASHBACK - APARTMENT 1 - CHAV NOJMOV - NRUABHNUB            206

       HluasNkauj #1 tshwm.  Nws los sawv ntawm qhovrooj txaj.

       Nplej tshwm.  FaivNeeb tabtom uaneeg.  Ob tug txivneej zaum

       nramqab.  FaivNeeb nthe ib suab thiab cuam rab riam neeb los

       ntsiav ntawm qhovrooj; yuavluag ntsia Nplej tobhau.

       Nplej fee rau rab riam.  Nramqab rab riam HluasNkauj #1

       thiab MaivNtxawm sawv ntawm qhovrooj txaj.  Nkawv tig mus

       rau hauv txaj.

       Nplej tig rau tom chav nyob.  NpuagTub tabtom do ib khob dej

       thiab txhaisruam los ntawm qhovrooj.  Nplej lawv qab.

       Hauv txaj PogTxooj, tabtom mob nyhav, pw saum txaj.  Obtug

       pojniam zaum ntawm ibsab.  NpuagTub tso khob ntawm hauvncoo.

       PogTxooj tig los rau Nplej.

                                POGTXOOJ

                   Pab kuv os.

       NpuagTub tsa PogTxooj sawv thiab muab tshuaj rau PogTxooj

       haus.  PogTxooj tsis tshem qhovmuag ntawm Nplej.  Haus

       tshuaj tas NpuagTub tso PogTxooj pw.  PogTxooj qhovmuag qi

       kuamuag. Kuamuag ntws ntawm nws kaum muag.

       NpuagTub taw.  Nplej zamkev.  Nplej tig mus rau ntawm txaj.

       PogTxooj rovqab rua dua yam nkees rau Nplej mus ntawm

       qhovrais. Peb pom YawgTxooj sawv sab nraumzoov luag mentsis,

       zoosiab. PogTxooj luag ntawm dincauj zoosiab rau nws tus kheej.

                                MAIVNTXAWM (V.O.)

                          (suab ntxhe)

                   Nplej.

       Nplej fee mus pom MaivNtxawm sawv ntawm qhovrooj yojteg rau

       nws thiab ploj ntawm qhovrooj tsev mov.  Nplej lawv qab.

 207   FLASHBACK - APARTMENT 1 - TSEVMOV - NRUABHNUB                207

       Nplej tshwm.  Muaj neeg txhaisruam mus los.  Nplej xam.

       Ntawm qhovrooj tsevmov, nramqab neeg pom MaivNtxawm sawv tig

       tuaj rau nws.  MaivNtxawm fee txhaisruam ploj ntawm tawntais

       mus hauv basement.  Nplej lawv qab.

 208   FLASHBACK - BASEMENT - NRUABHNUB                             208

       Nplej tshwm.  Hnov suab txivneej tham ntsuagqees.  Nplej

       saib tim ceskaum tsev pom ib ce khaubncaws Hmoob dub dai.

       Nplej tig rau tom kawg phobntsa.  Pom NpuagTub, LaujTuam

       thiab ib co txivneeg tab tom khawb av.  Nplej txhaisruam mus

       ze.  NpuagTub muab lub hub pobtxhav pov rau hauv qhov. Lawv

       faus.  Nplej ua lub ntsejmuag tsis nkagsiab.

       Hnov suab quaj.  Nplej fee rovqab

 209   FLASHBACK - APARTMENT 1 - CHAV NYOB - HMONTUJ                209

       Nplej fee.  Nphobxuav.  PogTxooj txoscaug quaj ntawm

       qhovrais. Nws nthuav tes npuab qhovrais.  Nraumzoov pom

       YawgTxooj sawv tso tes npuab PogTxooj.  Nws los tusiab ibyam

       li PogTxooj.

       Nplej nrog nkawv tusiab.  Ib txhaistes ces nram qab tuam

       tuav Nplej xwbpwg.  Nplej tig.

 210   END FLASHBACKS                                               210

       Nplej sawm ntawm chav nyob saib qhovrais.  Chav tsev

       nphobxuav thiab sw.  Nplej tig los pom PajNtaub sawv ntawm

       nws qubqab. Nplej lub ntsejmuag tusiab mentsis.

                                EMILY

                   Koj rovqab los?

                                NPLEJ

                   Rovqab los pab koj.

                                EMILY

                   Pab kuv?

                          (tusiab)

                   Kuv tsis xav yuav yog ib qho zoo

                   uas koj pab kuv.

                                NPLEJ

                          (tso siab)

                   Emily kuv pom txhua yam lawm.  Koj

                   tsis paub los.  Thaum PogTxooj

                   tseem mob txivntxawm FaivNeeb

                   uaneeb cais YawgTxooj rau nraumzoov.

                   Tom qab PogTxooj tuag lawv muab

                   PogTxooj lub cev hlawv thiab faus

                   rau hauv qab basement.  Txawm yog

                   li ntawd YawgTxooj thiaj nkag tsis

                   tau los tsev.  PogTxooj thiaj tawm

                   tsis tau mus nraumzoov.  Nkawv

                   thiaj sibcuag tsis tau.  Yeej yog

                   li ntawd PogTxhooj thiaj li hem cov

                   neeg

 los nyob hauv lub tsev no kom

                   tawm mus...  PogTxooj tseem nyob

                   tos nws tus txiv.  Thaum PogTxooj

                   ntsib YawgTxooj lawm ces nws yuav

                   tso koj mus.

                                EMILY

                   Tabsis.

                                NPLEJ

                   Tsis txhob txhawj.  Kuv paub yuav

                   ua Licas.

 211   INT. BASEMENT - NRUABHNUB                                    211

       Nplej tsoo xismas tawg.  Nws khawb av.  Emily sawv ibsab.

       Nplej khawb thiab hus av.  Nplej kos raug lub hub.  Nws

       zoosiab.  Nws thau lub hub tawm.  Tig los zoosiab rau Emily.

                                NPLEJ

                   Nov yog PogTxooj cov pobtxha.

                                                    (CONTINUED)

 211   CONTINUED:                                                   211

       Emily ibnyuag luag mentsis tabsis tsis zoosiab.

                                EMILY

                   Koj yuav ua licas?

                                NPLEJ

                   Nqa lub hub no tawm hauv lub tsev

                   no mus nraumzoov.  Kuv xav haistias

                   thaum ntawd ces yuav pab tau

                   PogTxooj thiab YawgTxooj nkawv los

                   uake.

                          (tuav Emily tes)

                   Mus wb mus uake.

       Emily sawv nramqab tsis caum Nplej.  Nplej fee rov.

                                EMILY

                          (tusiab)

                   Kuv tawm tsis tau.

                                NPLEJ

                   Aus thovtxim, kuv zoosiab mentsis

                   lawm.  Kuv tsis ncoqab txog.

                          (saib qhovrais)

                   Twb yuav tsausntuj.  Kuv coj

                   PogTxooj cov pobtxha mus povtseg

                   tso kuv mam los.

       Emily ncaws tobhau.

 212   EXT. HNUB QAIJ                                               212

       Hnub nyob tim npoontuj.

 213   EXT. KEV TSHEB - TSAUSNTUJ ZUAG                              213

       Nplej lub tsheb los nres ntawm kev.  Nplej txhaisruam mus

       ntawm havdej.

 214   EXT. HAVDEJ - TSAUSNTUJ ZUAG                                 214

       Nplej hle ncauj hub thiab hli hmoov pobtxha rau hauv havdej.

       Daimduab txav ntawm lub hub raws hmoov mus ntawm nplaimdej

       mus rau sab ntug dej timub.  Pom PogTxooj tig tuaj rau Nplej.

       PogTxooj zoosiab.  Pem PogTxooj qubqab pom YawgTxooj tshwm.

       PogTxooj kuamuag los zoosiab.  YawgTxooj los sawv ntawm

       PogTxooj xubntiag thiab so PogTxooj li kuamuag.  Nkawv

       sibpuag. Niamtxiv zoosiab rov los tau sibcuag.  Nkawv tsa

       tobhau tuaj rau Nplej.  Nplej nrog nkawv zoosiab.

                                                    (CONTINUED)

                                YAWGTXOOJ

                   Koj pab tau wb tau rov los nyob

                   uake lawm.  Koj xav tau abtsi.

                                NPLEJ

                   Kuv xav kom PogTxooj tso Emily mus

                   puastau.

       PogTxooj zoosiab saib YawgTxooj tuaj rau Nplej.

                                POGTXOOJ

                   Emily li tsis yog kuv khuam nws cia.

                   Emily thauv lawv tsev neeg yog coj

                   kevcai tshiab.  Koj mus hais kom

                   Emily tso Emily plig ces Emily mus

                   Thawjthiab tau lawm.

       PogTxooj thiab YawgTxooj ploj hauv duab tsaus.  Nplej yoj

       teg.  Nws tig los rau ntawm tsheb.

 215   EXT. TSEV TXIAS - NRUABHNUB                                  215

       Hnub tshiab khiv.  Pom lub kaujvab ntog hauv pemteb los ntog

       rau ntawm Nplej kotaw.  Nplej luag mentsis, zoosiab.  Nws

       tsa tobhau saib rau tim npoontuj.

 216   INSERT - HUABCUA - NRUABHNUB                                 216

       Pom Emily tig los.  Cua tshuab nws cov plobhau ya.

                                EMILY

                          (luagntxhi)

                   Uatsaug os.

 217   BACK TO SCENE                                                217

       Nplej nthuav phauntawv diary saib rau tom kawg.  Pom sau,

       "Kavtsij mus caum koj tus hlub."  Nplej zoosiab.  Nplej dua

       nplooj ntawv ntsaws hauv hnabtshos.

 218   EXT. TSEV TXIAS - NRUABHNUB                                  218

       EMILY NIAM sawv puab phobntsa.  Nplej tshwm.  Nws cev

       phauntawv diary rau Emily Niam.

                                NPLEJ

                   Phauj nov yog Emily phauntawv diary.

                   Koj yog nws niam.  Kuv xav haistias

                   qhov khoompleg no yuav muaj nujnqis

                   dua uas koj yog tus khaws cias.

                                                    (CONTINUED)

 218   CONTINUED:                                                   218

       Emily Niam txais los saib.  Nws tusiab.

                                EMILY NIAM

                   Uatsaug os.

       Nplej tawm.  Emily Niam nthuav phauntawv.

 219   EXT. TSEV TXIAS - NRUABHNUB                                  219

       Nplej los ntawm tsheb.  Nws qhib qhovrooj luv.  Nplej zaum

       tabsis tsis tau kaw qhovrooj.  Emily Niam los caum tau.

                                EMILY NIAM

                   Tus metub tos tso.

                                NPLEJ

                   Muaj abtsi os.

                                EMILY NIAM

                   Koj haistias phauntawv no yog Emily

                   phau.  Tus tes ntawv hauv phauntawv

                   no yog Emily tus.  Txhua yam hauv

                   no yog sau txog Emily lub neej.

                   Phauntawv no sau ntawv Hmoob...

                   Tabsis Emily tsis txawj sau ntawv

                   Hmoob.

       Nplej ua ntsejmuag txawvtxav tabsis hloov zoosiab.  Emily

       Niam los ibyam.

                                EMILY NIAM

                   Koj yuav mus qhovtwg?

                                NPLEJ

                   Mus caum kuv tus pojniam.

       Nplej kaw qhovrooj.  Lub tsheb tivcas thiab khiav tawm.

 220   EXT. HIGHWAY - NRUABHNUB                                     220

       Nplej tsav luv taugkev ntawm kev suabpuam.

 221   EXT. HIGHWAY - NRUABHNUB                                     221

       Nplej tsav luv los ntshuam daim paib California.

 222   EXT. KEV TSHEB - NRUABHNUB                                   222

       Nplej tsav luv los nres ntawm kev.  Nws tawm thiab mus ntawm

       PajNtaub qhovrooj.  Nws khob.  Niam Ntxawg qhib qhovrooj.

                                                    (CONTINUED)

                                NIAM NTXAWG

                          (ceeb)

                   Aus yog koj los tub Nplej.  Cas koj

                   ho tuaj txog ntawm no nas?

                                NPLEJ

                   Kuv tuaj nrhiav PajNtaub.  PajNtaub

                   puas nyob tsev lawm?

                                NIAM NTXAWG

                   Koj tsis tuaj ntxov.  Tamsim no

                   ntshe hlig hwv lawm laud.  Ob hnub

                   tag los Ben tuaj tos PajNtaub lawm.

                                NPLEJ

                   Ben...  Koj puas paub nkawv mus

                   qhovtwg lawm.

                                NIAM NTXAWG

                   Yuav mus sab Hmoob ncaws pob no

                   ntshe tamsim no ntshe nkawv twb

                   txog pem Minnesota lawm laud.

       Nplej mluas mentsis.

                                NIAM NTXAWG

                   Es koj mus qhovtwg koj ho los ntawm

                   no nas?

                                NPLEJ

                   Kuv tuaj pem tsev tuaj.  Ces kuv

                   mus tsev lawm os.

                                NIAM NTXAWG

                   Nyob ibpliag koj mam mus mas.

                                NPLEJ

                   Kuv mus lawm os.

       Nplej fee.

                                NIAM NTXAWG

                   Mus koj ho tuaj os.

       Nplej txhaisruam yam khoobsiab los ntawm luv.

 223   EXT. TSHEB - NRUABHNUB                                       223

       Nplej los zaum hauv tsheb.  Nws kaw qhovrooj.  Pom Nplej lub

       ntsejmuag khuvxim lub neej taglos.  Nplej tsopa loj.

 224   EXT. KEV TSHEB - TAVSU                                       224

       Nplej, tusiab, tsavluv hauv zos.

 225   EXT. HNUB POOB                                               225

       Hnub poob tim npoontuj.

 226   EXT. KEV TSHEB - HMONTUJ                                     226

       Nplej tsav tsheb.  Nplej tig radio mus rau Hmoob xovtoojcua.

                                RADIO (V.O.)

                   Hnub no nyob Minnesota.  Hmoob

                   ncaws pob lomzem xuanpho.  Tabsis

                   tamsim no

 tsausntuj lawm.  Koj

                   tabtom nyob ibleeg los nyob muaj

                   khub.  Koj tabtom nyob luagntxhi

                   los tabtom xav txog koj tus hlub.

                   Lub sibhawm no.  Tabtxawm neb zaum

                   uake
sibnrug.  Koj tabtom xav txog

                   tus koj hlub los kuv xav haistias

                   nws los tabtom xav txog koj ibyam

                   thiab.  Kuv zoosiab uas koj siv koj

                   lub sibhawm los nrog kuv tham hmo

                   no.  Uantej txhuayam cia peb los

                   mloog ib zaj nkauj sibsibbhlub.

       Suab nkauj nrov.  Nplej tsavluv hauv kev mus tawm zos.  Peb

       pom daim paib California nramqab.

 227   EXT. 4TH OF JULY - MINNESOTA                                 227

       Pom neeg muagkhoom, ncaws pob, taugkev, etc...

 228   EXT. 4TH OF JULY - TAJLAJ - MINNESOTA - NRUABHNUB            228

       PajNtaub sawv ntawm tablaj.  Ben nqa ob poom dej tshwm. Nws

       cev ib poom rau PajNtaub.

 229   EXT. 4TH OF JULY - TAJLAJ - MINNESOTA - NRUABHNUB            229

       Ben thiab PajNtaub txhaisruam.  Ben ntsib NTAJ, 25 xyoos.

       Nkawv tuavtes.

                                NTAJ

                   Hi Ben!  Tuaj uasi thiab los.  Nyob

                   licas lawm xwb nas koj na?

                                BEN

                   Hi.  Nyob li qub thiab.  Uacas?

                   Twb hnov haistias koj mus nrog lawv

                   uarog nyob Iraq lawm no ne.  Koj

                   rovqab los lawm los?

                                                    (CONTINUED)

                                NTAJ

                   Nyuamqhuav rovqab los ob hnub i.

                          (tig rau PajNtaub)

                   Twb yuav pojniam thaumtwg lawm cas

                   tsis qhia kuv paub li mas Ben.

       Ben tig rau PajNtaub thiab fee rovlos.  PajNtaub thiab Ben

       luag mentsis.

       Pom ntshav ntws ntawm Ntaj txhaistes.

                                BEN

                   Ntaj uacas koj txhaistes losntshav

                   nas?

                                NTAJ

                          (pos tes)

                   Ntshe kiavtxhab rovqab to dua lawm.

                   Kuv mus lawm os.

       Nkawv saib Ntaj mus.

 230   EXT. 4TH OF JULY - TSHAV NCAWSPOB - MINNESOTA - NRUABHNUB    230

       Nruabnrab hauv chav ncaws pob.  Neeg taugkev coob.  Ben

       thiab PajNtaub txuas neeg txhaisruam.  Ibsab pem hauvntej

       pom Nplej tuav daim paib ntawm xubntiag sau, "I'm so sorry."

       PajNtaub tig mus pom.  Nws nres.  Ben nrog nws saib Nplej.

       Nplej tso daim paib poob.  Daim tom qab sau, "Kuv Hlub Koj"

       PajNtaub los kuamuag.  PajNtaub thiab Nplej sib saib li

       thawj zaug sib pom; tusiab.  Thaumkawg PajNtaub uasiab fee

       txhaisruam lawm ntawm Nplej.

       Nplej sawv tuaj nramqab saib nkawv mus.

 231   EXT. 4TH OF JULY - QHOVROOJ TAWM - NRUABHNUB                 231

       Ib khub hluasnkauj hluasnraug los nkag qhovrooj.  Nplej

       txhaisruam tawm; tusiab.

 232   EXT. NTUG KEV - NRUABHNUB                                    232

       Neeg txhaisruam coob ntawm ntug kev.  Nplej nrog lawv

       taugkev; tusiab.

 233   EXT. NTUGKEV - NRUABHNUB                                     233

       Nplej zaum hauv tsheb.  Tseem tusiab.  Nws tsa tobhau saib

       cov neeg, hluasnkauj hluasnraug taugkev.

                                                    (CONTINUED)

       Thaumkawg nws nrhiav tau zog los tivcav tsheb.  Tsheb sawv

       los ntawm paib stop.  Lub tsheb tig rau saib xis thiab sawv

       mus.  Pem hauvntej pom PajNtaub tsa ntivtes tos tsheb.

       Nplej nres tsheb muajceem.  Nplej tawm, tsis kaw qhovrooj,

       tig saib PajNtaub.  PajNtaub luag mentsis.  Nplej txhaisruam

       mus tim ntug kev.  PajNtaub tsa tes.  Nkawv sib puag thiab

       nrug los hnia.

                                NPLEJ

                   Thovtxim os.

                                PAJNTAUB

                   Thovtxim abtsi?

                                NPLEJ

                   Yav taglos kuv digmuag.  Kuv tsis

                   paub haistias koj yog txhuayam

                   tseemceeb hauv kuv lub neej.

                   Thovtxim.  Kuv tsis paub xyov kuv

                   yuav nyob licas yog tsis muaj koj.

                   Kuv yuav tsis pub koj ncaim kuv mus

                   qhovtwg lawm.  Koj yog txhuayam kuv

                   xav tau.  Kuv hlub koj.

       PajNtaub zoosiab.  Nkawv hnia sib.  PajNtaub tsa tobhau rau

       saum tus chooj.  Ben sawv sauv nrog nkawv zoosiab.

 234   EXT. TSAV TSHEB - NRUABHNUB                                  234

       Ben sawv saum chooj.  Nws saib lub tsheb khiav hauv qab choj.

       Daimduab caum lub tsheb.

                                PAJNTAUB (V.O.)

                   Wb yuav mus qhovtwg.

                                NPLEJ (V.O.)

                   Mus wb lub tsev.  Tabsis uantej,

                   kuv coj koj mus ntsib ib tug phoojywg.

 235   EXT. TOJNTXAS - TAVSU                                        235

       Lub tsheb los nres.  Nplej thiab PajNtaub tawm.  PajNtaub

       xam yam tsis nkagsiab.  Nplej los ntawm PajNtaub.

                                PAJNTAUB

                   Koj tus phoojywg... nyob ntawm no.

                                NPLEJ

                          (tsa tobhau)

                   Nws nyob pev.

 236   EXT. TOJNTXAS - EMILY NTXA - TAVSU                           236

       Nplej thiab PajNtaub los nres nramqab daim txiagzeb.  Ntawm

       daim txiagzeb pom Emily lub npe thiab nws daimduab.  Nplej

       tsa tes puag PajNtaub.

                                NPLEJ

                   Nov yog Emily.

                                PAJNTAUB

                          (saib daim txiagzeb)

                   Nws tuag peb xyoos taglos.  Uacas

                   koj ho paub nws?

                                NPLEJ

                   Zoo ibyam li koj thiab kuv.  Emily

                   thiab kuv wb txojhmoo sib raug.

                   Qhov tiag kuv ntshua nws nqis ntawm

                   txoj kev hlub.  Yog tsis muaj Emily

                   ces kuv yeej tsis ram txog

                   haistias...

                          (tig rau PajNtaub)

                   Kuv hlub koj npaum licas.

       Nkawv zoosiab.

 237   INT. TSEV MUAG KHOOM - HMONTUJ                               237

       Nplej thiab PajNtaub tshwm.  FaivNeeb sawv ntawm chaw lujkhoom.

                                CASHIER

                   Tuaj los.

                                NPLEJ

                   Tuaj os.

                          (tig rau FaivNeeb)

                   Nyob zoo os txivntxawv.  Yuav khoom

                   noj los.

                                FAIVNEEB

                   Mus abtsi los nas.  Ob peb hnub i

                   twb hnov haistias koj mus nram

                   California lawm.  Tsis tau mus los.

                                NPLEJ

                   Kuv twb mus thiab rovqab tuaj txog

                   lawm.

                                FAIVNEEB

                   Mus nrhiav puas tau yamkhoom koj

                   mus nrhiav nas?

       Nplej tig rau PajNtaub.  Nkawv zoosiab.

                                                    (CONTINUED)

                                NPLEJ

                   Tau lawm.

                                FAIVNEEB

                   Ob hnub no koj nyob tsis muaj abtsi

                   lawm los vos.

                                NPLEJ

                          (tuav PajNtaub tes)

                   Ob hnub no nyob kabsiab lawm os.

                   Tsis ntshai abtsi lawm.  PogTxooj

                   thiab YawgTxooj nkawv tau los nyob

                   uake.  Txhua tus zoosiab.  Kuv xav

                   haistias yuav zoo mus xwb.

                                FAIVNEEB

                          (maj nroos)

                   Nplej koj hais abtsi?

                                NPLEJ

                   Kuv coj PogTxooj cov pobtxha mus

                   nchuav rau tom havdej.  PogTxooj

                   yuav tsis hem tib neeg ntxiv lawm.

                                FAIVNEEB

                          (serious)

                   Npej koj ua abtsi li ntawd mas?

                                NPLEJ

                   Uacas nas ntxivntxawm?

                                FAIVNEEB

                          (tsopa)

                   Koj tsis tsimnyog yuav ua lintawd.

                   Tsis tsimnyog yuav pab PogTxooj.

                   Koj puas paub haistias yog vim

                   licas lawv thiaj li muab PogTxooj

                   cov pobtxhas log rau

 hauv qab

                   basement?

                          (Nplej yoob)

                   Hmo uantej PogTxooj yuav tuag.

                   PogTxooj sawv los rho riam tsuas

                   cov neeg nyob hauv tsev.

 238   INSERT - APARTMENT 1 - TSEVMOV - HMONTUJ                     238

       MaivNtxawm zaum ib ntawm phobntsa.  Nws ruamuag nrog lub

       ntsejmuag tsaus ntshav.  Hauv pemteb pom ntshav ntws sis.

       INSERT - APARTMENT 1 - CHAV NOJMOV - HMONTUJ NpuagTub nrog

       rau ob tug txivneej thiab ob tug pojniam pw lo ntshav li.

                                                    (CONTINUED)

       Nramqab (chav nyob) pom peb lub cev los ntshav li pw hauv

       pemteb.

 239   INSERT - APARTMENT 1 - CHAV NYOB - HMONTUJ                   239

       Peb lub cev lo ntshav pw hauv pemteb.  Ib lub cev yog LaujTuam.

 240   BACK TO SCENE                                                240

                                FAIVNEEB

                   PogTxooj haistias twb yog tim cov

                   neeg ntawd PogTxooj thiaj li tsis

                   tau nrog YawgTxooj.  PogTxooj foom

                   haistias thaumtwg

 nws tuag lawm

                   mas nws yuav ua dab los tos cov

                   neeg nyob hauv lub tsev ntawd thiab

                   txhua tus kwvtij neejtsa lawv paub.

                   PogTxooj tsis yog mob tuag.  Nws

                   rho riav suam nws cajdab.

 241   INSERT - APARTMENT 1 - CHAV PW - HMONTUJ                     241

       PogTxooj hlais HluasNkauj #1 saum txaj.  PogTxooj sawv.

       HluasNkauj #1 tus nplaig tu thiab cajdab suam ibkab.  Ntshav

       ntws ntawm HluasNkauj #1 cajdab.  PogTxooj tuav rab riam

       neeb nrog ntshav.  PogTxooj txhoscaug thiab tig rau ntawm

       qhovrais nrog lub ncauj luag.  Nws tsa cajdab rau saumntuj.

       PogTxooj suam nws cajdab.

 242   BACK TO SCENE                                                242

                                FAIVNEEB

                   Tomqab PogTxooj tuag tas lawv thiaj

                   li muab PogTxooj cov pobtxhas mus

                   log rau hauv qab basement kom nws

                   tawm tsis txhob tau.

                          (tig rau Nplej)

                   Koj pab PogTxooj tawm lawm.  Ntxiv

                   no mus yog leejtwg paub txog

                   PogTxooj.  PogTxooj yuav los coj nws.

       FaivNeeb txhaisruam mus ntawm qhovrooj.

                                NPLEJ

                          (cheem)

                   Txivntxawm es kuv yuav ua licas.

       Nraumzoov pom Paul sawv.  Paul tsaus ntshai.  Nplej ceeb.

       FaivNeeb fee rovqab.  Peb pom nws ibsab ntsejmuag losntshav

       thiab ntshav los ntawm cajdab; txaus ntshai.

 243   INSERT - FAIVNEEB TSEV - QAB TSHAV - HMONTUJ                 243

       FaivNeeb zaum ntawm rooj.  Nws lub cajdab raug riam hlais.

 244   BACK TO SCENE                                                244

                                FAIVNEEB

                   Twb yuav tuag los tseem tsis paub

                   thiab.

       Nplej fee rov nramqab.  Qhuavqhawv tsis pom tus cashier.

       Teeb hauvtsev pib ntsais thiab tuag.  Pom NpuagTub tshwm

       ntawm qhovrooj (office), YawgTxooj sawv nramqab rooj,

       HluasNkauj #1 thiab ob tug pojniam tshwm nramqab txees,

       LaujTuam txhaisruam tom hallway los, etc...  Nplej tig rau

       sab xis.

                                MAIVNTXAWM (V.O.)

                   Tsausntuj los luas PogTxooj yuav

                   los xuas.

       Ntawm cevkaum txee pom MaivNtxawm tshwm.  Nws cajdab losntshav.

                                MAIVNTXAWM

                   Tsausntuj los luas PogTxooj yuav

                   los xuas.

       Nplej ntshai.  Nws tig rau PajNtaub.  PajNtaub tsa tobhau

       ntws ntshav.

       Nplej tshav tsheb taugkev.  Nws nkees thiab ncaws dabntub.

                                RADIO (V.O.)

                   Xovxwm hnub no ntawm tsoom kwvtij

                   neejtsa Hmoob.  Hnub no ntawm txoj

                   kev highway 35.  Ib khub niamtxiv

                   ua tsheb sibnraus.  Hmoo tsis muaj

                   nkawv ob leeg tau tag simneej.

       Lub ntsheb vias mus rau tim ntug.  Nplej tsuj brake nyhav.

       Lub tsheb nres tawm txim.  Nplej tsim.

                                RADIO (V.O.)

                   Khub niamtxiv ntawd yog leejtwg tam

                   simno tub ceevxwm tseem tsis tau

                   tso tawm.  Yog leejtwg muaj kwjtij

                   los yog phoojywg txawv lav tuaj

                   tsis txog.  Kom nej hu rau tub

                   ceevxwm.

                                                                  82.

 246   INSERT - HIGHWAY - HMONTUJ                                   246

       Teeb tub ceevxwm ntsais tsis tseg.  Nram qab pom ob lub

       tsheb mluav.  Ntawm ntug kev pom PajNtaub thiab Ben ob lub

       cev pw lo ntshav li.

       Daimduab txav mus ze zog rau PajNtaub.  Nws rua muag.

       PajNtaub tsa tobhau lo ntshav li rau Nplej.  Pom Nplej lub

       ntsejmuag ntshai.

       Daimduab txav ntawm Nplej mus rau nraumzoov thiab khiav deb

       zujzus.  Pom dab txhaisruam zomzaws los ntawm qhovrooj.

       Daimduab swb ceev dhau ntawm cov dab mus rau roos Nplej lub

       ntsejmuag.  Pom dab vij Nplej hauv tsev.  Nplej fee mus rau

       sab xis.  PogTxooj sawv ntawm ibsab.  Nplej ntsejmuag tuag xim.

       Hnov suab neeg uapa loj; li quaj; ntshai.  Nplej lub suab

       xaus rau lub nruas khob txiaszias.

                                                   FADE OUT.

                                   KAWG

